
ARQANS
Ауданныњ ќоѓамдыќ-саяси апталыќ газеті

ҚАСЫМ-ЖОМАРТ ТОҚАЕВ: 
"Біз озық ойлы ұлт ретінде тек қана алға қарауымыз керек"

– Қасым-Жомарт Кемелұлы, 
уақытыңыздың тығыздығына қара-
мастан «Egemen Qazaqstan» газетіне 
сұхбат беруге келіскеніңіз үшін 
ризашылығымызды білдіреміз. Сіздің 
қоғамды толғандыратын мәселелер 
туралы пікіріңіз қазақ баспасөзі үшін 
өте маңызды. Сондықтан түрлі 
тақырыпта өзіңізбен ашық әңгіме 
өрбіткіміз келеді. Өткен жыл несімен 
есіңізде қалды?

– Осы мүмкіндікті пайдаланып, барша 
отандасымды тағы да Жаңа жыл мейра-
мымен құттықтаймын!

2023 жыл еліміз үшін маңызды 
оқиғаларға толы жыл болды. Біз негізгі 
саяси реформаларды аяқтап қалдық. 
Конституциялық Сот жұмысын бастады. 
Мәжіліс және барлық деңгейдегі мәслихат 
депутаттары жаңа ереже бойынша сай-
ланды. Алғаш рет аудан және облыстық 
маңызы бар қала әкімдерін сайладық. 
Ауыл және аудандық маңызы бар қала 
әкімдерін сайлау жалғасты. Былтыр 700-
ге жуық ауыл әкімі сайланды.

Біз әділ және бәсекелі экономика 
жүйесін құруға кірістік. Экономиканы 
әртараптандыру және монополиядан 
арылту, инфрақұрылымды жаңғырту, 

бизнесті қолдау, инвестиция тарту 
жұмыстарымен мықтап айналыстық. 
Әлеуметтік салада қордаланып қалған 
мәселелер біртіндеп шешіле баста-
ды. Еліміздің түкпір-түкпірінде білім 
ошақтары, оның ішінде, «жайлы мек-
тептер» бой көтеруде. Ауылдарда 
денсаулық сақтау нысандары салынып 
жатыр. Әлеуметтік тұрғыдан осал топтағы 
азаматтарға кешенді түрде қолдау көрсету 
үшін Әлеуметтік кодекс қабылданды. Зи-
янды еңбек жағдайында жұмыс істейтін 
азаматтар үшін арнайы төлемақы 

енгізілді. Табиғатты қорғауға жауапты 
мекемелердің қызметкерлеріне олардың 
өмірі мен денсаулығына төнетін қауіп-
қатерге қатысты үстемеақы төленетін 
болды. Медицина қызметкерлерінің, 
мектепте, колледжде және балабақшада 
жұмыс істейтін педагогтердің жалақысы 
өсті. Ұлттық қордан балаларға қаржы 
беру мәселесін реттейтін заң күшіне енді. 
Негізгі экономикалық көрсеткіштерді, 
оның ішінде инфляция деңгейін ескере 
отырып ең төменгі жалақыны анықтайтын 
әдістеме қабылданды.

Осы жұмыстың бәрі 2024 жылы да 
жалғасады. Біз тиянақты және жоспар-
лы әрекет жасаймыз, мақсатқа жету үшін 
үздіксіз алға ұмтыламыз. Бұл – айрықша 
маңызды жыл болмақ. Өйткені осы кезең 
еліміздің алдағы бес жылдағы дамуына 
негіз болады.

– Ал жаңа жылдан не күтесіз? 
Еліміздің алдында қандай міндеттер 
тұр?

– Мен өткен қыркүйектегі Жолдауым-
да жаңа экономикалық үлгіге көшетінімізді 
айттым, 2029 жылға қарай жалпы ішкі 
өнімді қазіргіден екі есеге арттыру 
мәселесін басты стратегиялық мақсат 
ретінде белгіледім. Көп ұзамай Үкіметтің 
кеңейтілген отырысы өтеді. Онда еліміздің 
былтырғы әлеуметтік-экономикалық 
даму қорытындысы шығарылып, алдағы 
жұмыстың амал-тәсілдері айқындалады.

Ұлттық құрылтайдың отырыстары 
идеология саласындағы мәселелерді, 
ұлттың жаңа сапасын қалыптастыру ісін, 
қоғамның құндылықтар жүйесін жаңғырту 
жайын талқылайтын тиімді пікірталас ор-
нына айналды. 

(Жалғасы 2,3,4,5-беттерде).

Жаңа жыл  әсіресе, балалар үшін асыға күтетін ғажайыпқа, үміт 
пен сенімге толы мерекенің бірі. Жылдағы дәстүрге сай жаңа жыл 
қарсаңында балаларға осындай ұмытылмас қуаныш пен шаттық 
сыйлаған аудан әкімінің жаңа жылдық шыршасы өтті. 

Аудан орталығындағы №1 мектеп – гимназиясында 8 метрлік алып жасыл шырша 
балғын көрермендерін көркімен арбап, ертегі әлеміне жетеледі.  Мерекелік қойылыммен 
өріліп, түрлі сый-сияпаттармен толығатын шырша тойы биыл да ерекше мағынада 
ұйымдастырылды. Аталмыш шарада ата-ана қамқорлығынсыз қалған, аз қамтылған 
және көпбалалы отбасылардың балалары түрлі-түсті шамдармен жарқыраған  шыр-
шаны айнала би билеп, әсем әуендерге әсерленді. Қуанышпен өрілген мерекеге аудан 
мектептерінен 100 бала қатысып, «Қош келдің, Жаңа жыл!» атты жаңа жылдық сазды 
қойылымды тамашалады. Сан түрлі ертегі кейіпкерлерінің бейнесіндегі жаңа жылдық 
костюмдер киген балақайлар алдында кең сахнада мерекелік көрініс шымылдық түріп, 
барша балдырғандарды қызық-қуанышқа кенелтті. Көңілді балалар қоян жылына қош 
айтып, табалдырықтан аттаған ұлу жылын Аязата, Ақшақармен қарсы алды. 

Мерекелік шараға аудан әкімі Ғалымжан Маманбаев қатысып, балаларды жаңа жыл 
мерекесімен құттықтап, жылы лебізін арнады. Аудан басшысы табыс еткен тәттілер 
толы дорбалар мерекелік салтанатқа жиналған барша оқушылардың шаттығын одан 
әрі еселеді. Шара соңында балаларға мерекелік ақ дастархан жайылды. Сондай-ақ 
шалғайдағы Лепсі өңірінде де осындай мерекелік кеш аясында жоғарыда аталған 
санатқа жататын 20 балаға тәтті-дәмділер табыс етілді.

Өз тілшіміз.

Жасыл шырша бүлдіршіндердің 
шаттығымен шырайланды

"Биыл біздің облыс қол жеткізген жетістіктеріне  барлық аудан-қала әкімдіктері, 
басқармалар үлкен үлес қосқаны сөзсіз. Олардың ішінде өткен жылдағы әлеуметтік-
экономикалық даму қорытындылары бойынша үздік жұмысымен ерекшеленгендер 
де бар", - деді облыс басшысы.

Осылайша жыл қорытындысы бойынша Жетісу облысының әлеуметтік-
экономикалық дамуына зор үлес қосып, жоғары нәтижелерге қол жеткізгені үшін 
Сарқан ауданы "Үздік аудан" номинациясына ие болып, арнайы техника автогрей-
дермен марапатталды.

 «Үздік аудан» номинациясы - Сарқанда

Жетісу облысының аудандары мен қалалары арасында «ЖЕР 
ЖӘННАТЫ - ЖЕТІСУ» тақырыбымен айшықталған  мәдениет 
күндерін жоғары деңгейде ұйымдастырғаны үшін Сарқан ауданы 
бас жүлдемен марапатталып, 5 млн. теңгені еншіледі.

Марапат облыс орталығында ұйымдастырылған облыс аудан қалаларының 
мәдениет күндерінің қорытынды Гала-концертінде табыс етілді.

Мәдениеті өркен жайған саялы Сарқан ауданының тұрғындарын рухани 
саладағы  жеңісімен құттықтаймыз!

Жыл  соңында облыс әкімі  
Бейбіт Исабаев басқармалардың, 
қалалар мен аудандардың, құқық 
қорғау органдарының өкілдерімен, 
облыс әкімі аппаратының қызмет-
керлерімен, ардагерлермен және 
мәслихат депутаттарымен қоры-
тынды кеңес өткізіп, Жетісу облы-
сында жыл қорытындысы бойынша 
үздіктерді марапаттады.

Бас бәйге - біздің ауданда

(Жалғасы. Басы 1-бетте).

Бұған дейін жаздыгүні шақырылып 
келе жатқан Құрылтайдың отырысын 
биыл сәл ертерек, көктемде өткізетін 
шығармыз.

Осылайша, биыл экономикалық, 
қоғамдық-саяси және гуманитарлық са-
лаларда атқарылатын жұмыстың негізгі 
бағыт-бағдары бірінші тоқсанда-ақ 
айқындалады.

Біз ұлт мүддесін ескере отырып, сын-
дарлы әрі салиқалы сыртқы саясатты 
жалғастырамыз. 2024 жылы елімізде 
бірқатар ауқымды саммит, форум-
дар өтеді. Қазақстан бірнеше беделді 
халықаралық ұйымға, атап айтсақ, 
Шанхай ынтымақтастық ұйымына, 
Ұжымдық қауіпсіздік туралы шарт 
ұйымына, Азиядағы өзара іс-қимыл 
және сенім шаралары жөніндегі кеңеске, 
Түркі мемлекеттері ұйымына, Аралды 
құтқару халықаралық қорына, Азық-түлік 
қауіпсіздігі жөніндегі ислам ұйымына 
төрағалық етеді.

Дүниежүзілік көшпенділер ойы-
нын өткізу де еліміз үшін айтулы оқиға 
болмақ. Байрақты бәсеке ұлттық спорт 
пен саламатты өмір салтын дәріптеу 
жағынан да, Ұлы даладағы көшпенділер 
өркениетінің мұрагері саналатын бауыр-
лас халықтардың мәдени-гуманитарлық 
байланысын арттыру тұрғысынан да 
маңызды екені сөзсіз.

Ел тарихында ерекше орны бар 
тұлғаларға құрмет көрсету дәстүрі еліміздің 
жалпыұлттық бірегейлігін нығайта түсуге 
зор септігін тигізеді. Биыл әйгілі ғалым 
Қаныш Сәтбаевтың туғанына 125, даңқты 
батырлар Сағадат Нұрмағамбетов пен 
Рақымжан Қошқарбаевтың туғанына 
100 жыл толады. Сонымен қатар 
тарихшылардың пайымдауынша, Жошы 
ұлысының іргесі қалғанғанына – 800 жыл. 
Мемлекеттілігіміздің тамыры тым тереңде 
жатқанын әйгілейтін осы айтулы датаға 
орай кең ауқымды зерттеулер қолға 
алынады. Биыл Қазақстан тарихының 
көптомдығын әзірлеу жұмыстарын да 
аяқтаймыз. Бұл – өзімізден 200-ден 
астам, шетелден 60-қа жуық маман 
жұмылдырылып, тыңғылықты жасалып 
жатқан үлкен шаруа.

Осындай маңызды оқиғалардан бөлек, 
күнделікті атқарылуға тиіс жұмыстар да аз 
емес. Бұл жылдың ел тарихында қандай 
орын алатыны барша азаматымыздың 
ерік-жігеріне де байланысты. Мен 
жаңажылдық құттықтауымда биыл бәріміз 
тұтас ұлттың өсіп-өркендеуіне куә бола-
тынымызды айттым. Бірақ осы мақсатқа 
жету үшін біз бір ел болып, білек сыбана 
жұмыс істеуіміз керек.

– Қасіретті Қаңтар оқиғасынан 
бері тура екі жыл өтті. Қаңтар 
Қазақстан тарихындағы жаңа дәуірге 
жол ашқан бетбұрыстың белесі бол-
ды. Сіз бұған дейінгі сөздеріңізде, 
сұхбаттарыңызда сол қайғылы 
оқиғаға нақты баға бердіңіз. Деген-
мен, әлі де бірқатар сұрақ бар. Қаңтар 
оқиғасына әртүрлі түсініктеме 
беретіндер де кездеседі. Алмағайып 
күндерден бері біршама уақыт өтті. 
Қазір Сіз сол оқиғаны қалай сипаттар 
едіңіз? Оның басты себебі неде және 
оған не түрткі болды деп ойлайсыз?

– Мен бұл туралы көп ойландым, 
әлі де жиі ойланамын. Меніңше, қасі-
ретті Қаңтар оқиғасына жылдар бойы 
қордаланған әлеуметтік-экономикалық 
проблемалар, жалпы тоқыраудың билік 
пен қоғамды аздырып-тоздыруы себеп 
болды. Бұл – айтпаса да түсінікті жайт.

Мен 2019 жылы Президент болып 
сайланғаннан кейін мемлекетіміз саяси 
жүйені демократияландыруға, қоғамдық 
өмірге еркіндік сипат беруге, экономика-
ны монополиядан арылтуға бет бұрды. 
Реформаларды әзірлеуге және оны 
жүзеге асыруға қоғам өкілдері, белсенді 
азаматтар, сарапшылар қатысты. Түрлі 
диалог алаңдарында, соның ішінде, менің 
ұсынысыммен арнайы құрылған Ұлттық 
қоғамдық сенім кеңесінің отырыстарын-

Біз озық ойлы ұлт ретінде тек қана алға қарауымыз керек
да көптеген бастама көтеріліп, жан-жақты 
пысықталды.

Ашығын айтсам, осы жаңа 
бағдарымыз кейбір ықпалды адамдарға 
мүлде ұнаған жоқ. Олар бұл өзгерісті 
елімізде әбден тамыр жайған жүйеге 
және билік құрылымындағы өздерінің 
«ерекше мәртебесіне» төнген қатер деп 
қабылдады. Мұндай адамдар елдегі 
өзгеріске астыртын, кейде тіпті ашық 
қарсылық білдіре бастады. Ақыр соңында 
реформаның бетін қайтарып, өздеріне 
ыңғайлы бұрынғы қалыпқа оралу үшін 
бәрін тас-талқан етуге шешім қабылдады.

Жоғары лауазымды тұлғалардан 
тұратын бұл топтың күштік құрылым-
дарға да, қылмыс әлеміне де орасан 
зор ықпалы болды. Сондықтан билікті 
күшпен басып алуға бел буды. Тер-
геу мәліметтеріне жүгінсек, олар 2021 
жылдың ортасына таман дайындыққа 
кіріскен. Сосын Үкімет сұйытылған газдың 
бағасын күрт өсіру туралы жан-жақты 
ойластырылмаған, құқықтық негізі жоқ 
шешім қабылдады. Маңғыстау облысын-
да арандатушылардың айтағына ілескен 
жұрт шеруге шықты.

Сол кезде Үкімет менің тапсырмам-
мен арнаулы комиссия құрды. Оның 
мүшелері қоғам өкілдерімен кездесіп, 
ортақ мәмілеге келу үшін бірден ай-
маққа барды. Бірақ наразылық шерулері 
экстремистік сипат алды. Оны қаскөйлер 
дереу өз мүддесіне пайдаланды.

Бас прокуратураның тергеуінен қаңтар 
оқиғасының бірнеше толқынмен өрбігенін 
көруге болады.

Шерулер алдымен Маңғыстау об-
лысында басталды. Көп ұзамай басқа 
да өңірлерге жайылды. Орталық 
билік және әкімдіктер жағдайды рет-
теуге тырысқанымен, ел ішіндегі ахуал 
шиеленісіп кетті. Ортақ мәмілеге келу 
үшін жүргізілген келіссөздер мен диалог-
ке толқуды ұйымдастырушылар еш мой-
ын бұрмады.

Көптеген аймақта алғашқы 
қақтығыстар басталды. Мұның бәрі ар-
найы дайындалған жансыздары арқылы 
жағдайды одан әрі ушықтыруға тырысқан 
қаскөйлер үшін «іздегенге сұраған» болып 
шықты. Осындай аса күрделі жағдайдың 
өзінде құқық қорғау органдары күш 
қолданбай, сабыр сақтады. Бұл – екінші 
толқын.

Жетекшілері ымыраласқан топтың 
айтқанын екі етпейтін және лаңкестермен, 
оның ішінде сырттан келген лаңкестермен 
байланысы бар қылмыстық топтар 
өршелене іске кіріскенде үшінші толқын 
басталды. Олар арнаулы технология-
ны, арандатушылар мен қарақшыларды 
пайдаланып, бейбіт шерулерді жаппай 
тәртіпсіздікке ұластырды. Ұрып-соғу, 
қирату, өртеу, өзгенің мүлкін қасақана 
жою белең алды. Дүрбелең кезінде 
қарулы радикалдар мен лаңкестер бір 
мезетте, бір ғана бұйрықпен мемлекеттік 
органдардың және күштік құрылымдардың 
ғимараттарына, қару-жарақ дүкендеріне, 
құқық қорғау мекемелері мен әскери 
бөлімдердің қоймаларына шабуыл жаса-
ды. Мұндай оқиға Алматыда ғана емес, 
бірқатар облыс орталығында да болды. 
Қаңтар оқиғасы кезінде үш мыңнан астам 
қару қолды болғанын айта кеткен жөн. 
Оның ішінде автомат, пулемет, тіпті грана-
томет және басқа да атыс құралдары бар. 
Оған қоса, көлік инфрақұрылымы және 
телекоммуникация нысандары шабуылға 
ұшырады. Қарақшылар мен лаңкестер 
өзара ұйымдасып, бір-бірімен тығыз 
байланыста әрекет жасағанын тағы да 
қайталап айтқым келеді.

Қаскөйлердің мемлекеттік төңкеріс 
жасамақ болған жоспарын жүзеге асыру 
үшін экстремистер, қылмыстық топтар 
және әсіре діншілдер бірге қимылдады. 
Олардың мақсаты ел ішіне үрей туғызу, 
мемлекеттік институттардың қызметін 
тұралату, конституциялық құрылымның 
іргесін шайқау, ақыр соңында билікті ба-
сып алу еді.

Сол кездегі ахуал өте күрделі бол-
ды, еліміз құрдымға кетуге шақ қалды. 

Бұған жол бермеу үшін барлық іс-әрекетті 
күндіз-түні және сағат сайын тікелей өзім 
бақылап отырдым. Ішкі істер министрлігі 
арқылы Ақорда резиденциясына түрлі 
шабуыл жасалғалы жатыр, соған жүк 
көліктері пайдаланылады деген ақпарат 
жетті. Маған бас сауғалап, резиденция-
дан кету, тіпті шетел асу туралы ұсыныс 
бірнеше рет айтылды. Бірақ мен бұған 
үзілді-кесілді қарсы болдым. Теледи-
дар арқылы жасаған мәлімдемелерімнің 
бірінде қандай жағдай болса да жұмыс 
орнымда қалатынымды ашық айттым. 
Екі апта бойы тапжылмай, Ақордада 
болдым, күн-түн демей, шұғыл жиналы-
стар өткіздім. Сол аласапыран күндерде 
мемлекетімізді сақтап қалу, елдегі заң 
мен тәртіп үстемдігін қалпына келтіру ең 
басты міндет еді.

– Қазақстанға Ресейдің әскери 
қызметшілерін шақыру қанша-
лықты дұрыс шешім болды? 
Біздің мемлекетті сол кезде Ресей 
құтқарып қалды деген пікір көрші 
елде жиі айтылады.

– Аймақтарда жаппай тәртіпсіздік 
белең алып, жергілікті билік дәрменсіздік 
танытқанда, Қауіпсіздік кеңесі Ұжымдық 
қауіпсіздік туралы шарт ұйымына жүгіну 
туралы шешім қабылдады. Қазақстан 
оның бітімгерлік күштерін тұрақтылық пен 
қауіпсіздікті қамтамасыз ету үшін ғана 
қысқа мерзімге енгізуді сұрады. Бұл жер-
де мына жайтқа баса мән беру керек. Біз 
бұл құрылымның мүшесі ретінде Ресейге 
емес, Ұжымдық қауіпсіздік туралы шарт 
ұйымына жүгіндік.

Сол кезде осы ұйымның төрағасы 
Армения еді. Биыл ҰҚШҰ-ға Қазақстан 
төрағалық етеді. Құрылым жасағы, шын 
мәнінде, бітімгерлік рөл атқарып, қасіретті 
күндерде елді жайлаған жүгенсіздікті 
тоқтатуға септігін тигізді. Ұйымға мүше-
мемлекеттермен келісілгендей, бұл 
бітімгерлік күштер алдын ала ешқандай 
талап қоймастан, оның үстіне мерзімінен 
бұрын Қазақстаннан сыртқа шығарылды.

ҰҚШҰ бітімгерлік күштері лаңкестікке 
қарсы операцияларға қатысқан жоқ, 
бірде-бір оқ атқан жоқ. Армения жасағы 
«Ақсай» нан зауытын және «Алматы су» 
мекемесін, Беларусь жасағы Жетігендегі 
аэродромды, Тәжікстан мен Қырғыз 
Республикасының әскери қызметшілері 
Алматы қаласының бірінші және екінші 
жылу электр орталықтарын, Ресей 
жасағы үшінші жылу электр орталығы мен 
телекоммуникация нысандарын күзетті. 
Осы маңызды нысандарға лаңкестік ша-
буылдар жасалуы мүмкін деген қауіп 
болды. Сондықтан бітімгерлік күштер со-
ларды күзетуге жіберілді. Ең бастысы, сол 
арқылы өз күштерімізді лаңкестікке қарсы 
операцияға жұмылдыруға мүмкіндік туды.

– Демек бұл жүзеге аспай қалған 
мемлекеттік төңкеріс қой. Ен-
деше Қаңтар оқиғасын халық 
көтерілісі, тіпті революция деп атап 
жүргендерге не айтар едіңіз?

– Бастапқыдағы бейбіт шерулер жап-
пай тәртіпсіздікке, өртеу мен қиратуға 
ұласқан қайғылы оқиғаларға бүкіл әлем 
куә болды. Кім бейбіт шеруге автомат, 
тапанша және суық қару ұстап барады?! 
Ниеті дұрыс адам әскери қызметшілерді 
ұрып-соғып, өлтіре ме, оларды тірі қалқан 
етіп, әкімшілік ғимаратқа шабуыл жасай 
ма?! Бейбіт шеруде дүкендер мен бан-
ктер қиратылып, тоналып, көліктер өртеле 
ме?! Билік органдарының ғимараттары 
мен полиция бөлімдеріне жасалған шабу-
ылды айтпай-ақ қояйын. Осындай жаппай 
тәртіпсіздіктің салдарынан үш миллиард 
долларға жуық шығын келді.

Қаңтар оқиғасының себеп-салдарын 
бұрмалап көрсетудің қажеті жоқ. Турасына 
көшсем, бұл халық көтерілісі болды деген 
пікірлер қылмыстық әрекеттерді ақтау үшін 
айтылуда. Барып тұрған бұзақыларды 
батырға балап, жұртты арандататын 
әрі жауапкершіліктен жұрдай сыңаржақ 
пайымдар қылмыстық психологияның 
қоғам санасына сіңуіне әкеп соқтырады. 
Мұндай әңгімелер – ұлттық қауіпсіздікке 
және халықтың жаймашуақ өміріне 

қатер төндіретін жаппай тәртіпсіздікке 
шақырумен пара-пар. Бұл – өте қатерлі 
үрдіс. Сондықтан осындай жүгенсіздікті 
сынға алу мәселесіне келгенде мемлекет 
пен қоғамның ұстанымы ортақ болуы ке-
рек. Мен бұған сенімдімін.

– Онда азаматтар биліктің іс-
әрекеті ұнамайтынын қалай білдіре 
алады?

– Елімізде биліктің іс-әрекетіне 
жария түрде келіспеушілік білдіруге 
толық мүмкіндік бар. Азаматтар өзін 
толғандыратын мәселе туралы ашық айта 
алады. Мен мемлекеттік органдардан 
«Халық үніне құлақ асатын мемлекет» 
тұжырымдамасына сәйкес, қоғамның 
пікірімен санасуды талап етіп келемін. 
Елімізде бейбіт жиналыстарды реттейтін 
демократиялық сипаттағы заң бар. 
Жақында петицияларды тапсыру және 
қарау тәртібін реттейтін заң қабылданды.

Сондықтан бір нәрсені анық білуге 
тиіспіз. Бейбіт шеруге тыйым салынбай-
ды, ал жаппай тәртіпсіздіктің кез кел-
ген түріне қатаң тосқауыл қойылады. 
Елімізде заң мен тәртіп қана үстемдік 
құруға тиіс. Бұл – мен үшін мызғымас 
қағида. Демократияның бесігі санала-
тын батыс елдеріне қараңыздар, ешкім 
де көшеде жаппай тәртіпсіздік жасаған, 
мемлекеттік органдарға шабуылдаған 
адамның маңдайынан сипап, өбектеп от-
ырмайды.

Полиция жаппай тәртіпсіздікті 
ұйымдастырушыларды, яғни биліктің 
заңды талаптарына қарсы шығуға 
үндеген, қару-жарақ әкеліп таратқан, 
жағдайды ушықтырып, адамдарды күш 
қолдануға, маңайдағының бәрін қиратуға, 
өртеп-талқандауға азғырған адамдарды 
анықтап, әшкереледі. Ал тәртіпсіздікке 
кездейсоқ қатысқан, білместікпен арандап 
қалған адамдардың бұзақыларға қатысы 
жоқ. Оларға менің бастамаммен рақым-
шылық жасалды. Бұған дейін сотталған 
1205 адамның 1095-і осы рақым-
шылыққа ілікті. Ал жаппай тәртіпсіздікті 
ұйымдастырғандар мен лаңкестік әрекеті, 
мемлекетке сатқындығы, билікті күшпен 
басып алуға тырысқаны және басқа да 
ауыр қылмыс жасағаны үшін сотталғандар 
жазасын толығымен өтейтін болады.

– Келесі сұрақ сізге ұнамауы 
мүмкін. Бірақ бұл сауалды қоймасқа 
тағы болмайды. Сіз 2019 жылы Прези-
дент лауазымына сайланғаннан кейін 
елімізде қосарланған билік жүйесі 
қалыптасты-мыс деген сөз тарады. 
Кейбіреулер біздің саяси жүйемізді 
Иранның, Сингапурдың жүйесімен 
салыстырды. Шынымен де, сол 
кезде елімізде екі билік орталығы 
орнағандай көрінді. Расымен солай 
болды ма?

– Төтесінен қойған сұрағыңызға 
тура жауап берейін. Конституцияға 
сәйкес, Президент еліміздің ішкі және 
сыртқы саясатының негізгі бағыттарын 
айқындайды, мемлекетіміздің жоғары 
лауазымды тұлғаларын, Қарулы 
Күштеріміздің жоғары басшылығын 
тағайындайды және оларды қызметінен 
босатады. Сондай-ақ Мемлекет басшысы 
еліміздің Жоғарғы Бас Қолбасшысы сана-
лады.

Алайда бәзбіреулер қосарланған 
билік жүйесін орнатуға талпынғаны, 
тіпті, мұндай әрекеттерді әдейі әрі 
мұқият ұйымдастырғаны рас. «Билік 
транзиті» кезіндегі ахуалды саясаттағы 
айлакерлер өз мүддесіне пайдала-
нып, қосамжарланған билік орталығын 
құруға тырысты. Елімізде Президент 
әрі Жоғарғы Бас қолбасшы лауазымы 
бір бөлек, бұрынғы Президент иеленген 
Қауіпсіздік Кеңесінің Төрағасы лауазымы 
бір бөлек болды. Осы екі лауазымның 
иелері бір мезетте қатар қызмет атқарды. 
Түптің түбінде бұл жағдайдың билікте 
қатаң текетірес туғызбай қоймасы анық 
еді.

Мұны аз десеңіз, дәл осы жағдай 
Қаңтар дағдарысына әкеп соқтырған 
алғышарттың бірі болды.

(Жалғасы 3,4,5-беттерде). 

Біз озық ойлы ұлт ретінде тек қана алға қарауымыз керек
(Басы 1,2-беттерде).

Өйткені ымыраласқан қаскөйлер 
өздері ойлап тапқан қосарланған билік, 
яғни «тандем» идеясын дәріптеп, оны 
өз мүддесіне пайдаланғысы келді. 
Кейбір лауазымды тұлғалардың, оның 
ішінде бұрынғы Әділет министрінің 
мәртебе жағынан Елбасы Президенттен 
жоғары тұратынын айтқаны естеріңізде 
шығар. Кейбір шенеуніктер біресе ана, 
біресе мына кабинетті жағалап жүрді. 
Олар ойнақтап жүріп, ақыры от ба-
сты. Мен кейінірек Нұрсұлтан Әбішұлы 
Назарбаевқа оның жақын серіктерінің 
саяси қитұрқылығы еліміздің тасталқанын 
шығара жаздағанын ашық айттым.

Қалай десек те, мемлекетте үлкен 
және кіші президент деген болмауы керек 
деп санаймын. «Кеттің бе – қайырылма!» 
Болашақта ел тізгінін ұстайтын азамат-
тар осы жағдайдан сабақ алып, мұндай 
нәрседен қашық болуға және тек қана 
мемлекеттің мүддесі мен қоғамның 
береке-бірлігін ойлауға тиіс.

Өкінішке қарай, ішкі саяси дағдарысқа 
байланысты туындаған сын сағатта негізгі 
құқық қорғау органдары басшыларының 
бетпердесі сыпырылып, олардың кәсіби 
біліксіздігі, қала берді сатқындығы әшкере 
болды.

Ата заңға сәйкес жұмыс істейтін 
орнықты әрі тиімді мемлекеттік инсти-
туттар жүйесін құру ауадай қажет екені 
Қаңтар оқиғасынан айқын көрінді. Біз 
бір ел болып, бұл дағдарысты еңсердік, 
қиындыққа қасқая қарсы тұрып, одан тіпті 
шыңдалып шықтық. Азаматтарымыздың 
бекем бірлігінің және барлық деңгейдегі 
билік өкілдерінің батыл іс-әрекетінің ар-
қасында алапат апаттың бетін қайтарып, 
елдегі ахуалды тұрақтандыра алдық. 
Кейін кейбір қаскөйлер тергеу кезінде 
халық жауапты сәтте жұдырықтай жұмыла 
біледі, билік қандай қатерге де қаймықпай 
төтеп бере алады деп еш күтпегенін мой-
ындады.

– Қаңтар оқиғасынан кейін Сіз 
түбегейлі саяси реформаларды 
жүзеге асыруға кірістіңіз. Оны Батыс 
та мойындап отыр. Енді кешегі күнге 
оралмайтынымызды аңғартатын 
«асудан» астық деуге бола ма? 
Қайтадан кері кетпейтінімізге қандай 
кепілдік бар?

– Мен саяси реформалардың 2019 
жылы басталғанын айтып өттім. Сол 
кезде Ұлттық қоғамдық сенім кеңесі 
құрылды. Кеңесте маңызды заңнамалық 
бастамалар әзірленіп, жүзеге асырылды. 
Сайлау, саяси партиялар, Парламент ту-
ралы заңдарға елеулі өзгерістер енгізілді. 
Елімізде олигополияның диктатурасы ту-
ралы алғаш рет ашық айтыла бастады.

Бұл өзгерістер саяси және 
экономикалық монополия үстемдік құрып 
тұрған кезде жалғанды жалпағынан басып 
жүргендерге қауіп төндірді. Сондықтан 
олар уақыт тегершігін кері айналдырып, 
бұрынғы күніне оралу үшін жанталасып 
бақты. Бұдан еш нәтиже шыққан жоқ.

Қаңтар оқиғасынан кейін бәзбіреулер 
«енді билік қылбұрауды қатайтып, режімді 
сақтап қалу үшін барын салады» деп 
қауіптенді. Бірақ біз керісінше жасадық. 
Күрделі болса да, дұрыс жолды таңдадық.

Саяси жаңғыру үдерісі 2022 жылы тың 
қарқынмен жалғасты. Реформаның басты 
міндетінің бірі барынша әділ әрі теңгерімді 
саяси жүйе құру болды. Оған қоса, ат ба-
сын артқа бұру, яғни саяси өзгерістерді 
кері қайтару мүмкін болмайтындай, со-
нымен бірге реформалар қоғамдық 
өмірдегі қалыпты құбылысқа айналатын-
дай ахуал қалыптастыру маңызды еді. 
Сол үшін конституциялық реформа ая-
сында кертартпалыққа бірқатар тосқауыл 
қойылды.

Біріншіден, біз Ата заңның үстемдігін 
қамтамасыз ететін, конституциялық 
бақылауды жүзеге асыратын жоғары орган 
– Конституциялық Сотты қайта қалпына 
келтірдік. Біреулерге Конституциялық 
Кеңестің аты ғана өзгергендей көрінуі 
мүмкін. Шын мәнінде, оның заты түбегейлі 

өзгерді.
Конституциялық Сот шешімдерінің 

күшін ешкім жоя алмайды. Оның 
шешімдеріне, соның ішінде азаматтардың 
конституциялық құқықтарына қатысты 
байламдарына күмән келтіруге, 
Президенттің де еш қақы жоқ.

Ата заңға енгізілуі мүмкін кез келген 
өзгеріс пен толықтыру Конституциялық 
Соттың оң қорытындысы болса ғана 
республикалық референдумға немесе 
Парламенттің қарауына шығарылады.

Конституциялық Сотта он бір қазы 
бар екені белгілі. Соның алтауын, 
яғни көпшілігін, Парламент палатала-
ры тағайындайды. Ал төрағасын Пре-
зидент тағайындағанымен, міндетті түрде 
Сенаттың келісімі қажет.

Екіншіден, негізгі ұстанымдар Кон-
ституцияда нақты айқындалып, біржола 
бекітілген. Мысалы, Ата заңның 91-ба-
бына сәйкес, Конституцияда белгіленген 
мемлекеттің тәуелсіздігі, біртұтастығы 
мен аумақтық тұтастығы, оны басқару 
нысаны, Республика қызметінің түбегейлі 
принциптері және осы жерде айрықша 
атап өтейін, Президент жеті жыл мерзімге 
бір рет қана сайланады деген ереже еш 
өзгермейді.

Үшіншіден, реформалардың нәтиже-
сінде Мәжіліс жаңа сайлау жүйесімен, яғни 
партиялардың тізімі және бірмандатты 
округтер арқылы жасақ-талатын бол-
ды. Мәжілістің өкілеттігі де айтарлықтай 
кеңейді.

Бір сөзбен айтсақ, ескі жүйе келме-
ске кетті. Қазақстандағы саяси рефор-
малар жүйелі ғана емес, ешқашан кері 
қайтпайтын түбегейлі сипатқа ие болды 
деп сеніммен айта аламыз. Мұның еліміз 
үшін айрықша маңызы бар. Себебі ұлттың 
саяси сана-сезімі түбегейлі өзгерді. 
Жұрттың құқықтық сауаттылығы мен 
белсенділігі демократиялық жаңғырудың 
басты кепіліне айналды. Тоқетерін 
айтсақ, кері кетуге халықтың өзі жол 
бермейді және елге жаңа леп әкелген осы 
өзгерістерді табандылықпен қорғайды. 
Мен бұған бек сенімдімін.

– Дегенмен, билікті сынап 
жүргендер, оның ішінде Батыстың 
өкілдері де, Қазақстанда әлі күнге 
дейін саяси тұтқындар бар деп жата-
ды. Бұған не дейсіз?

– Саяси қудалау бар деп айту үшін 
цензура, арнаулы заңдар мен жазалау-
шы органдар болуы керек. Қазіргі 
Қазақстанда мұның ешқайсысы жоқ. 
Біздің заңнамамызда азаматтарды саяси 
көзқарасы үшін қудалауға негіз болатын 
бірде-бір жарлық, бірде-бір заң, бірде-бір 
нормативтік құжат жоқ.

Керісінше, реформалардың нәтиже-
сінде адам құқықтарын қорғау жүйесі 
нығая түсті. Заңдарға қазылардың 
тәуелсіздігін күшейтетін түзетулер енгі-
зілді. Алқа билердің қарауына жататын 
істердің аясы кеңейді. Адам құқықтары 
жөніндегі уәкіл институты толық жұмыс 
істеп тұр. Оған конституциялық мәртебе 
берілді. Мен былтыр желтоқсан айын-
да адам құқықтарына қатысты екінші 
Жарлыққа қол қойдым. Мұның бәрі осы 
салада дәйекті әрі түбегейлі өзгеріс жаса-
лып жатқанын көрсетеді.

Мемлекеттің басты міндетінің бірі – 
заңның мүлтіксіз орындалуын, тәртіптің 
қатаң сақталуын толық қамтамасыз 
ету. Сондықтан заң бұзған кез келген 
адам жауапқа тартылады. Ал заң мен 
тәртіпті сақтау мәселесіне азаматтардың 
идеологиялық ұстанымы мен саяси 
көзқарасының еш қатысы жоқ. Заң бәріне 
ортақ.

Кейбіреулер прокуратура органдар-
ының ескертуіне қарамастан, адам түсініп 
болмайтын кесірлік көрсетіп, заң бұзады. 
Ондай адамдар өзін заңнан жоғары 
қойып, «Атың шықпаса, жер өрте» де-
ген ұстаныммен елге танымал болғысы 
келетін сияқты.

Көптеген тәуелсіз бұқаралық ақпарат 
құралы жұмыс істеп тұрған, саяси цензура 
атымен жоқ елде саяси қудалау бар деу 
қаншалықты орынды?

Ол аз десеңіз, жаңа заң қабылданып, 
бейбіт жиналыс өткізу үшін рұқсат алудың 
орнына хабарлау тәртібі енгізілген соң, 
Қазақстандағы бейбіт жиындардың саны 
еселеп артты.

Мен түйткілдердің түйінін айқай-
шумен алаңда емес, диалог үшін арнайы 
құрылған орындарда, ең алдымен, Пар-
ламентте өркениетті жолмен, салиқалы 
түрде тарқату керек деп үнемі айтамын.

Қазір Парламентте түрлі көзқарастағы 
қоғам өкілдерінің мүддесін білдіретін сан 
алуан саяси күштер бар. Парламенттік оп-
позиция институты заң жүзінде бекітілді.

Соңғы сайлауда Мәжіліске алты пар-
тия өтті. Оның үшеуі алғаш рет депутаттық 
мандатқа ие болды. Тіпті қазір Парла-
ментте отырған партияның бірі – әуел 
бастан оппозициялық ұстанымдағы ұйым.

Көптеген шетелдік сарапшылар 
мен әріптестер, соның ішінде Батыс 
елдерінің мамандары, Қазақстандағы 
демократиялық реформалардың оз-
ық үлгіде екенін айтып, оған қолдау 
білдіріп отыр. Шынымен де, біз геосаяси 
төңірегімізде ауқымды демократиялық 
өзгеріс жасап, адам құқықтарын қорғау 
ісінде зор табысқа жеткен бірден-бір 
елміз.

– Әлеуметтік желіде Президент 
Конституцияға қатысты рефе-
рендум өткізіп, 2026 жылы тағы да 
сайлауға түсуді жоспарлап отыр де-
ген қауесет тарап жатыр. Бұл рас 
па?

– Бұл – жалған ақпарат. Бұдан бы-
лай әркім ойына келгенін істеп, Ата 
заңға оңды-солды өзгеріс енгізе алмай-
ды. Ал осындай маңызды мәселеге кел-
генде, тіпті мүмкін емес. Мен бұған нық 
сенімдімін. Конституциялық реформа Ата 
заңға қалай болса солай өзгеріс енгізе 
беру үшін жасалған жоқ.

Президент лауазымына бір-ақ рет 
сайлану туралы ереже енді ешқашан 
өзгермейді. Бұл талап мемлекетіміздің 
тәуелсіздігі, біртұтастығы, аумақтық 
тұтастығы және басқару нысаны тура-
лы нормалар сияқты мызғымастай етіп 
бекітілген.

Ақыры осы тақырып қозғалған екен, 
бұған қатысты кейбір жайтқа кеңірек 
тоқталып, мән-жайын аша кетейін. Мен 
жетіжылдық бір ғана мерзім туралы 
идеяны осыдан 15 жыл бұрын жабық 
пікірталастарда айтып жүрдім. Сол кезде 
ұсыныс аса қолдау таба қоймады. Өзім 
Президент болып сайланғаннан кейін, 
осы бастамамның артықшылығы мен 
кемшілігін әбден салмақтап, оны қалай 
жүзеге асыруға болатыны жөнінде көп 
ойладым.

Суперпрезидентке тән өкілеттіктерді 
жою үшін 2022 жылы Конституцияға 
бірқатар маңызды өзгеріс енгізілді. Мен 
сол кезде жетіжылдық бір мерзім идея-
сын қайта ұсындым. Бастамама бүкіл 
халық қолдау білдірді. Осымен бұл әңгіме 
тәмам.

– Экономика тақырыбына ойыссақ. 
Сіз былтырғы Жолдауыңызда 
Әділетті Қазақстанның жаңа 
экономикалық бағдарын жария-
ладыңыз. Онда 2029 жылға қарай 
ұлттық экономиканың көлемін 
екі есе арттырып, 450 миллиард 
долларға жеткізу көзделген. Алай-
да Халықаралық валюта қоры мен 
Дүниежүзілік банктің болжамдары-
на сенсек, 2023-2024 жылдары ел 
экономикасының өсімі 3-4 пайыздан 
аспайды. Мұндай қарқынмен мақсатқа 
жете аламыз ба?

– Әрине, бұл – жетуге болатын меже. 
Халықаралық валюта қорының сарап-
шылары 2023 жылдың қорытындысы 
бойынша Қазақстанның Ішкі жалпы өнімі 
қазіргі бағамен есептегенде 259 милли-
ард доллардан асады, яғни 2022 жылмен 
салыстырғанда 15 пайызға артады деп 
бағалап отыр. Бұл – Орталық Азиядағы 
ең жоғары ақшалай өсім. Жан басына 
шаққандағы ішкі жалпы өнім де өсіп келеді. 
Бұған қатысты болжамды көрсеткіш был-
тыр 13 мың долларға жуықтады.

Оның жыл сайынғы өсімі 1,6 мың дол-
лар болады деп бағалануда. Халықаралық 
валюта қорының болжамына сәйкес, 2028 
жылға қарай бұл көрсеткіш отыз пайыз-
дан да көбірек артып, 16,8 мың долларға 
жетеді.

Шын мәнінде, мен үшін 
макроэкономикалық көрсеткіштер 
соншалықты маңызды емес, 
азаматтардың тұрмыс сапасының іс 
жүзінде жақсаруы одан әлдеқайда 
маңыздырақ.

Халқымыз «Жақсы сөз – жарым ырыс» 
дейді. Үкімет экономиканы басқарудың 
тың тәсілдерін қолдана алса, жаңа 
айтылған жақсы болжамдар ақиқатқа ай-
налады. Осы орайда негізгі екі бағытқа 
тоқталайын.

Біріншіден, еліміздің өркендеуіне 
жол ашатын бірқатар нақты міндетті 
шешу қажет. Сондай міндеттің бірі – 
ауқымды өнеркәсіп жобаларын жүзеге 
асыру. Қыркүйектегі Жолдауда Үкіметке 
мұндай жобаларды анықтау және 
Инфрақұрылымды дамыту жоспарын 
әзірлеу туралы тапсырма берілді. Бұл жо-
балар ірі бизнес өкілдерімен, институцио-
налды инвесторлармен және сарапшы-
лармен бірге пысықталып, нақты жұмыс 
жасалып жатыр.

Тағы бір маңызды міндет – инве-
стиция тарту. Бұл міндетті орындауға 
жекешелендіру және активтерді қайтару 
науқандары да септігін тигізеді. Қомақты 
инвестиция болса, экономика қарқыны 
үдей түседі және жаңа мүмкіндіктер пай-
да болады. Осы орайда мен жақында Ин-
вестиция штабын құру туралы Жарлыққа 
қол қойдым. Бұл штабқа еліміздегі 
инвестициялық ахуалды жақсарту және 
инвестициялық жобаларды сапалы 
жүзеге асыру үшін ауқымды өкілеттік 
берілген.

Екінші бағыттағы жұмыс экономиканың 
барлық саласына қатысты «ойын тәртібін» 
белгілейтін жүйелі реформаларды жүзеге 
асыру шараларын қамтиды.

Менің тапсырмаммен Үкімет мемле-
кет пен бизнестің қарым-қатынасын қайта 
қарауға мүмкіндік беретін жаңа Салық 
кодексін әзірлеп жатыр. Салық жүйесін 
жетілдіргенде тек төлем жинау тәсілімен 
шектеліп қалмау өте маңызды. Бір 
жағынан, инвесторларға қолайлы жағдай 
жасау керек. Екінші жағынан, бюджет 
кірісінің азайып кетпеуіне мән берген жөн. 
Яғни таразы басын тең ұстау қажет.

Жаңа Бюджет кодексі де – өте 
маңызды құжаттың бірі. Біз «қазына 
қаражатына» деген көзқарасымызды 
өзгертіп, оны тиімді, жөнімен әрі үнемдеп 
жұмсауға тиіспіз.

Бұл ретте мемлекеттік сатып алу 
ісін және мемлекет пен жеке сектордың 
серіктестігін реттейтін жаңа заңдар 
елеулі рөл атқарады. Осы құжаттар 
мемлекеттік сатып алу ісінің ашық болуын 
да қамтамасыз етеді. Сондай-ақ эконо-
миканы дамытуға қажетті қаражат қорын 
қалыптастыруға септігін тигізеді.

Квазимемлекеттік сектордың тиімділі-
гін арттыруға көп көңіл бөлу қажет. Қазір 
бұл секторды жаңғырту шаралары 
айқындалып, іске асырылып жатыр.

Сіздің сұрағыңызға жауап бере от-
ырып, мына мәселеге назар аударғым 
келеді. Әлемдегі экономикалық аху-
ал біздің елге де салқынын тигізетіні 
сөзсіз. Алайда кез келген қиындық жаңа 
мүмкіндікке жол ашады. Үкіметтің жел 
қайдан соқса да желкенді өзіне оңтайлы 
бұра алатындай, жан-жақты ойластырған 
жоспары болуға тиіс. Экономиканың 
өсімін ынталандыру шаралары мен 
құрылымдық реформалар қатар жүруі 
керек. Нақтырақ айтсақ, кәсіпкерлік пен 
бәсекені дамыту, жекеменшікті қорғау, 
әділ сот төрелігі болуы өте маңызды. 
Сонда ғана көздеген мақсаттарымыздың 
бәріне қол жеткізіп, белгіленген мерзімде 
ұлттық экономика көлемін екі есе ұлғайта 
аламыз.

(Жалғасы 4,5-беттерде).

Біз озық ойлы ұлт ретінде тек қана алға қарауымыз керек
(Басы 1,2,3-беттерде).

– Несиесін өтей алмай жүрген 
адамдар біздің газетімізге жиі хат 
жазып, қоңырау шалады. Жалпы, 
халықтың қарызға батуы күрделі 
мәселе болып тұр. Осы мәселені 
шешу үшін не істеліп жатыр?

– Мен азаматтарымыздың қарызға 
белшеден батқанына қатты алаңдаймын. 
Себебі бұл мәселе жұрттың әлеуметтік 
жағдайына және еліміздегі қаржы 
жүйесінің тұрақтылығына тікелей әсер 
етеді. Мен 2019 жылы Мемлекет басшысы 
ретінде қол қойған алғашқы құжаттың бірі 
қиын жағдайға тап болған азаматтардың 
борышын азайту туралы Жарлық еді. Сол 
уақытта 500 мың адамның кепілсіз алған 
несиесі кешірілді. Бұл бірреттік шара бо-
латын. Ал 2023 жылы жеке тұлғалардың 
банкроттығы туралы заң күшіне енді. 
Мұның бәрі мәселенің ушығып кетпеуіне 
ықпал етті. Осы жағдайды түбегейлі 
өзгерту үшін былтырғы Жолдауымда 
Үкіметке тың шараларды қолға алуды 
тапсырдым.

Негізінен, бұл жағдайға жұрттың 
қаржылық сауаттылығының төмендігі се-
беп болып отыр. Екінші жағынан, тұтыну 
несиесін беру тәртібін және коллектор 
ұйымдарының қызметін қатаң реттеу ке-
рек.

Сол үшін нақты шаралар қолға алы-
нып жатыр. Мысалы, соңғы жылдары 
банктер мен микрокредит ұйымдарына 
қойылатын тұтыну несиесі капиталының 
көлеміне қатысты талаптар бес есе 
күшейтілді. Төлеу мерзімі өтіп кеткен 
берешегі бар адамдарға несие беруге 
тыйым салынды. Сондай-ақ қарызын 
уақтылы өтей алмаған борышкерге 90 
күннен әрі айыппұл салуға болмайды. 
Коллектор агенттіктеріне тұрақты тексеру 
жүргізіледі.  

Борышкерлер құқығын қорғау үшін 
несие беру туралы заңнамаға енгізілетін 
түзетулер әзірленді. Бұл өзгерістер бан-
ктерге, микрокредит ұйымдарына және 
коллектор агенттіктеріне талапты одан 
да күшейте түседі. Несиелерді коллек-
тор компанияларына сатуды шектеу 
ұсынылады. Коллектор компанияла-
ры қарызды өзіне алған соң мәселені 
реттеп көруге міндетті болады. Банк 
омбудсменінің өкілеттігі де кеңейтіледі. 
Қазір бұл құжатты Мәжіліс депутатта-
ры қарап жатыр. Мен бұл бас¬таманы 
қолдауға дайынмын.

– Қазір көптеген отандасымыз 
қымбатшылық белең алғанына, 
тарифтердің өсіп жатқанына, 
жұмыссыздық мәселесінің шиеленіс-
кеніне және аймақтардағы жалпы 
ахуалға алаңдап отыр. Күнделікті 
күйбеңнен және аяқ астынан туын-
дайтын түйткілдерден бас көтере 
алмай жатқан қазіргі Үкіметтің 
стратегиялық міндеттерді іске 
асыруға қауқары бар ма? Сіз Үкімет 
жұмысының тиімділігіне қандай баға 
бересіз?

– Кез келген елдің Үкіметі стратегиялық 
міндеттері мен күнделікті жұмысын қоса 
атқарады. Бізде де солай. Ең басты-
сы, тиімді жоспарлау және ресурстарды 
орынды пайдалану керек.

Үкіметтің қазіргі құрамы был-
тыр көктемде ғана жасақталды. 
Конституциялық реформа жасалып, 
Парламент сайлауы өткен соң алдыңғы 
Парламенттің де, Үкіметтің де манда-
ты күшін жойды. Конституцияға сәйкес 
бұрынғы Үкімет жаңадан сайланған 
Мәжіліс депутаттарының алдында өз 
өкілеттігін тоқтатты. Сайлауда ең көп дау-
ыс алған «Amanat» партиясы Премьер-
Министрдің кандидатурасын ұсынды. 
Әрине, партия мұны Президентпен 
ақылдаса отырып жүзеге асырғанын жа-
сырмаймын. «Amanat» партиясының 
сайлау алдындағы тұғырнамасының 
экономикаға қатысты бөлігі қазіргі 
Үкіметтің бағдарламасы негізінде жасал-
ды.

Бүгінде Үкіметтің өкілеттігі 

айтарлықтай кеңейді. Қыркүйек айында 
құрылымы өзгерген Президент Әкімшілігі 
еліміздің әлеуметтік-экономикалық да-
муына қатысты стратегиялық бағыттарға 
баса назар аударатын болды. Енді 
Әкімшілік бұрынғыдай Үкіметті, кейбір 
министрліктер мен ведомстволарды же-
телеп жүрмейді. Президент Әкімшілігі 
атқарушы биліктің қызметіне араласпай, 
басты саяси штаб ретінде ғана жұмыс 
істейді. Осыған дейін екі органның да 
құзырында болған бірқатар өкілеттік 
Үкіметке берілді. Түрлі салаға қатысты 
шешім қабылдау құқығы Үкіметке 
және басқа да жауапты органдарға 
өтті. Аймақтардың бюджетке қатысты 
дербестігі арта түсті.

Бір сөзбен айтсақ, қазір Үкіметтің 
өнімді жұмыс істеуі үшін мүмкіндіктері 
жеткілікті. Атқарушы билікке жан-жақты 
ойластырылған іс-қимыл стратегиясы 
және өз міндетін тиімді жүзеге асыруға 
деген ынта-жігер ғана қажет. Дербестікке 
және қосымша өкілеттікке ие болуға 
ұмтылған Үкімет қалағанын алды. Бірақ 
«алмақтың да салмағы бар», оларға 
қойылатын талап та күшейді. Үкімет мұны 
түсінуге тиіс.

– Еліміздің отын-энергетика 
кешені мен коммуналдық шаруа-
шылығының үздіксіз жұмыс істеуін 
қамтамасыз ету – Үкіметтің 
міндеті. Қазіргі Үкімет бұл міндетін 
әупірімдеп, әрең атқарып отыр деу-
ге болады. Апаттардың салдары-
мен күресіп, қыстың көзі қырауда 
еліміздің түкпір-түкпіріндегі елді 
мекендерді жылумен, жарықпен, су-
мен шұғыл қамтамасыз етуге тура 
келеді. Қалайша осындай жағдай 
қалыптасып отыр?

– Жылу электр орталықтарындағы 
және тұрғын үй-коммуналдық шаруа-
шылығындағы мүшкіл ахуал – көп жылғы 
салғырттықтың салдары. Осы саладағы 
түйткілдер бір күнде аяқ астынан пайда 
бола қалған жоқ. Оның бәрі жылдар бойы 
қордаланған мәселелер екені баршаға 
мәлім. Өңірлердегі жылу орталықтары 
мен басқа да құрал-жабдықтардың 80 
пайызы әбден тозған. Өткен жылдарда 
коммуналдық шаруашылыққа салынған 
инвестиция бұл саланың қажетін өтеуге 
жеткіліксіз болды.

Электр энергетикасы нысандарында 
болып жататын кішігірім оқиғаларды дар-
дай қылып көрсетіп, жылумен қамтамасыз 
ету ісіндегі болмашы олқылықты 
«қасіретке айналдыруға» ұмтылатын 
әлеуметтік желідегі белсенділер отқа май 
құйып, елді дүрбелеңге салып жүр.

Бүкіл Қазақстандағы инженерлік 
инфрақұрылымды толық жаңғырту – өте 
ауқымды әрі күрделі міндет. Бұл мәселе 
біртіндеп шешіліп жатыр. Көктем-жаз ай-
ларында Үкімет пен әкімдіктер жылу мау-
сымына дайын болу үшін біраз жұмыс жа-
сады. Жағдайы сын көтермейтін бірқатар 
нысанды жөндеді.

Ең алдымен, күрделі апаттардың 
алдын алып, үйлерге жылудың үздіксіз 
берілуін қамтамасыз ету керек. Бірақ жаңа 
қуат көздерін ашу, желілерді біртіндеп 
жаңарту және коммуналдық саланы түгел 
жаңғырту басты міндет екенін ұмытпаған 
жөн.

Қазір жылу желілері әрең жұмыс 
істеп тұр. Үкімет пен әкімдіктер батыл 
қимылдап, қажетті шараларды дереу 
қолға алуы керек. Онсыз болмайды.

– Мұның бәрі еліміздегі энергети-
калық қауіпсіздік нысандарының жай-
күйі көңіл көншітпейтінін білдіреді. 
Сіз Жолдауыңызда АЭС салу-салмау 
мәселесі жалпыхалықтық референ-
дум арқылы шешіледі деп мәлімдедіңіз. 
АЭС «жасыл» энергия саналғанымен, 
қоғамда бұған қатысты әртүрлі пікір 
айтылып жүр. Мұндай нысан салу 
туралы жоспардың геосаяси аста-
ры да жоқ емес. Сіздің ұстанымыңыз 
қандай?

– Қазақстан үшін таза атом 
энергиясының мәні зор. Бұл – ел 
экономикасының болашағына тікелей 

әсер ететін айрықша маңызды мәселе. 
Біз табиғи уран өндіру көлемі жағынан 
әлемде бірінші орын аламыз. Ядролық 
отын компоненттерін де өзіміз өндіреміз. 
Сол себепті мен еліміздің аумағында 
АЭС салу жайына айрықша мән беремін. 
Түптеп келгенде, энергетика қауіпсіздігі 
мәселесін геосаяси мүдде емес, нақты 
қажеттілік пен мүмкіндіктер тұрғысынан 
қарастырып, ғылыми зерттеулер негізінде 
шешкен жөн.

Ел ішінде АЭС құрылысына үзілді-
кесілді қарсылық білдіріп жатқандар да 
бар. Бұл – түсінікті жайт. Көпшілік Семей 
ядролық полигонының қасіретін ұмыта 
қойған жоқ. Мұқият назар аударуды қажет 
ететін басқа да күрделі жайттар бар. 
Мысалы, жобаның құны мен экологияға 
әсерін қаперден шығаруға болмайды.

Сондықтан бұл бастаманың 
мән-маңызын ескере отырып, АЭС 
құрылысына қатысты мәселені 
жалпыхалықтық референдумға шығаруды 
ұсындым. Халқымыз үшін аса маңызды 
осындай шешімдердің референдум 
арқылы ғана қабылданатыны 2019 жылғы 
сайлау алдындағы бағдарламамда нақты 
көрсетілді. «Халық үніне құлақ асатын 
мемлекет» тұжырымдамасы мен Әділетті 
Қазақстан қағидаттарының іс жүзінде 
орындалуы дегеніміз – осы.

Болашақта әлі талай қоғамдық 
талқылау өткізіледі. Азаматтар рефе-
рендумда дауыс берген кезде АЭС са-
луды жақтаған немесе қарсы болған 
сарапшылардың дәйекті пікірлерін барын-
ша таразылап, ой елегінен өткізіп барып 
шешім қабылдауға тиіс. АЭС саламыз ба, 
салмаймыз ба – мұны халық шешеді.

– Былтыр сыртқы саясат сала-
сында ауқымды жұмыс атқарылды. 
Қазақстан түрлі саммиттер мен 
форумдарда өз ұстанымын барын-
ша салмақты жеткізе білді. Сіз 
әлемдік деңгейдегі көшбасшылармен 
көптеген кездесу өткіздіңіз. Әсіресе, 
өңірлік «С5+» үлгісіндегі басқосу-
лардың маңызы арта түсті. Мұның 
бәріне Сіздің әлемдік дипломатия-
дағы абырой-беделіңіз де белгілі бір 
дәрежеде ықпал еткені анық. Алдағы 
уақытта сыртқы саясатымызда 
қандай айтулы оқиғалар болмақ?

– Қазақстан тиімді әрі салиқалы 
сыртқы саясат жүргізу арқылы өзінің 
ұлттық мүддесін қорғап, стратегиялық 
міндеттерін орындап келеді. Біздің 
өзгермейтін мақсат-мұратымыз бар. 
Бұл – еліміздің егемендігі мен аумақ-
тық тұтастығын сақтау, Қазақстан 
азаматтарының құқықтары мен 
мүдделерін қорғау, экономикамыздың 
орнықты дамуына барынша қолайлы 
жағдай жасау. Мен он жыл Сыртқы істер 
министрі болғанда осы басымдықтарды 
айқындауға тікелей атсалыстым. 
Қазіргідей аумалы-төкпелі геосаяси 
жағдайда бізге шетелдік серіктестеріміздің 
бәрімен, әсіресе, көршілерімізбен 
өзара тиімді ынтымақтастықты дамыту 
маңызды.

Сіз «С5+» үлгісіндегі ықпалдастықтың 
өзектілігі артып келе жатқанын дұрыс 
аңғардыңыз. Орталық Азия – геосая-
си ахуалға қатысты өз пайымы бар әрі 
қарқынды дамып жатқан аймақ. Бүгінде 
бұл өңір сауда, инвестиция, бизнес, инно-
вация үшін жаңа мүмкіндіктер орны болып 
отыр. Сол себепті әлем елдері Орталық 
Азияға айрықша назар аударуда. «С5+» 
үлгісі маңызды диалог алаңына айналды.

Тұрақты әрі өзара сенімге негізделген 
жоғары деңгейдегі диалогтер болма-
са, аймақтағы мемлекеттердің басқа да 
ықпалды елдермен қарым-қатынасын 
қарқынды дамытуы неғайбыл еді. Соңғы 
жылдары бұл бағытта біршама ілгерілеу 
бар. Әсіресе, Орталық Азия мемлекеттері 
басшыларының жыл сайынғы 
консультативтік кездесулері нәтижелі 
өтіп келеді. Айтпақшы, Қазақстан төраға 
ретінде биыл да осындай үлгідегі кездесу 
ұйымдастырады. 2024 жылы еліміз өңірлік 
және халықаралық деңгейдегі бірқатар 
ықпалды ұйымдар мен бірлестіктерге 

төрағалық ететінін жаңа ғана айтып өттім.
Тағы бір маңызды шара – Астана 

халықаралық форумы. Биылғы маусым 
айында өтетін алқалы жиынға әлемнің 
көптеген көшбасшысы мен жаһандық 
деңгейдегі компаниялардың жетекшілері 
қатысады. Жиында климаттың 
өзгеруі, азық-түлік тапшылығы және 
энергетикалық қауіпсіздік сияқты барша 
елдерге ортақ мәселелер талқыланады.

БҰҰ Бас Ассамблеясы аясында Фран-
циямен бірлесіп «One Water Summit» 
халықаралық форумын өткізу туралы 
уағдаластықтың мән-маңызы зор. Бұл 
басқосу климаттың өзгеруіне қатысты 
жаһандық қозғалысқа сүбелі үлес қосатын 
жиын болмақ.

– 2024 жылдың наурыз айында Ре-
сейде президент сайлауы өтеді. Бұл 
оқиға жаһандағы және аймақтағы 
ахуалға қалай әсер етеді деп ойлай-
сыз?

– Биыл Ресейде ғана емес, АҚШ-
та, Ұлыбританияда, Үндістанда, Әзер-
байжанда және басқа да мемлекеттерде 
сайлау өтеді. Сондай-ақ Еуропарламент 
депутаттары сайланады. Әрине, біз осы 
сайлау науқандарын жіті бақылап отыра-
мыз.

Ресейде өтетін президент сайлауының 
біз үшін мәні зор екені сөзсіз. Өйткені 
Астана мен Мәскеу арасында өте жоғары 
деңгейде қарым-қатынас орнаған. Ре-
сей Қазақстанның негізгі серіктесі әрі 
одақтасы екені баршаға аян. Өткен отыз 
жылда мемлекетаралық байланыстардың 
іргесі беки түсті. Екі ел арасында 300-ден 
астам шарт пен келісім жасалған. Барлық 
саладағы екіжақты ынтымақтастық 
тетіктері жұмыс істеп тұр. Жоғары 
деңгейдегі саяси диалог қарқынды да-
мып келеді. Біз көпжақты құрылымдар ая-
сында, сондай-ақ өңірлік тұрақтылық пен 
халықаралық қауіпсіздікті қамтамасыз ету 
барысында ықпалдаса әрекет етеміз.

Былтыр Владимир Путин Қазақстанға 
ресми сапармен келді. Бұл екіжақты 
қатынасты жандандыра түскен негізгі 
оқиғалардың бірі болғаны анық. Біз 
келіссөз барысында мемлекеттеріміздің 
стратегиялық серіктестігі мен қарым-
қатынасы шынайы достық сипатынан ай-
нымайтынын тағы да нақтыладық.

Ресей – Қазақстанның негізгі сауда-
экономикалық серіктесі. Екі елдің тауар 
айналымы 2023 жылдың бастапқы 10 
айында 21,4 миллиард доллар болды. 
Өйтетін жөні де бар, біздің шекарамыз 
құрлықтағы ең ұзын шекара саналады.

Ғылым-білім және мәдени-
гуманитарлық саладағы қарым-
қатынасты нығайтуға әрдайым айрықша 
мән беріледі. Биыл орыстың ұлы ақыны 
Александр Пушкиннің туғанына 225 жыл 
толады. Бұл – Ресей ғана емес, Қазақстан 
үшін де маңызды оқиға. Өйткені Пушкин – 
хәкім Абай сияқты, қос халықтың достығы 
мен мәдени байланыстарының басты 
символының бірі.

Ресей Федерациясының әлемдік сая-
сатта аса маңызды рөл атқаратынын және 
БҰҰ Қауіпсіздік Кеңесінің тұрақты мүшесі 
екенін ұмытпаған жөн. Ресей Президенті 
Владимир Путин – сөзімен де, ісімен де 
жаһандық ахуалға ықпал ететін тұлға. 
Ресейдің ұстанымымен бүкіл әлем сана-
сатыны жасырын емес. Бұл мемлекеттің 
қатысуынсыз дүние жүзінде бірде-бір про-
блема шешілмейді. Ол айдан анық.

Сондықтан Ресей секілді алпау-
ыт елдегі президент сайлауының 
халықаралық мән-маңызы қашанда 
жоғары және оған әлемнің көптеген елі 
назар аударады.

– Еліміздің сыртқы саясатында 
Қытаймен қарым-қатынас маңызды 
рөл атқарады. Соңғы жылдары 
Қазақстан қоғамының шығыстағы 
көршіге деген көзқарасы жақсара 
бастағаны байқалады. Болашақта 
ҚХР-мен ынтымақтастық қалай 
өрбиді?

– Бүгінде Қазақстан мен Қытайдың 
қарым-қатынасы достық, тату көршілік 
және мәңгілік стратегиялық серіктестік ру-

хында қарқынды дамып келеді. Біз Төраға 
Си Цзиньпинмен бірге Қазақстан мен Қытай 
арасындағы ынтымақтастықтың жаңа «ал-
тын отыз жылдығына» қадам бастық. Мен 
былтыр Қытайға бір емес, екі мәрте сапар-
мен бардым. Бұл – елдеріміз арасындағы 
тығыз ықпалдастықтың айқын дәлелі.

Қытай көшбасшысымен Сианьда және 
Бейжіңде мазмұнды келіссөздер жүргізіп, 
маңызды уағдаластықтарға қол жеткіздік. 
Оны жүзеге асырудың нақты жолдарын 
белгіледік. Осындай жеке жүздесулер Аста-
на мен Бейжіңнің байланыстары жоғары 
деңгейде екенін көрсетеді. Бүгінде қазақ-
қытай қатынастары көпке үлгі болып отыр 
деп сеніммен айта аламын.

Екі елдің өзара тауар айналымы жыл са-
нап артып келеді. Оның көлемі 2023 жылдың 
10 айдағы қорытындысы бойынша 24,3 мил-
лиард долларға жетті. Бұл – жаңа рекорд! 
Қазір экспортқа шығарылатын отандық тау-
ар түрлерін көбейтіп, ҚХР-ға жүк тасымалын 
арттыру үшін белсене жұмыс істеп жатыр-
мыз. Қытай бұрыннан Қазақстан экономика-
сына мол қаржы құйған ірі инвесторлардың 
қатарына кіреді. Осы уақытқа дейін ҚХР 
елімізге 24 миллиард доллар инвестиция 
салды.

Қытаймен ортақ шекарамыздың болуы, 
Шығыс пен Батыстың арасындағы ұтымды 
жерде тұрғанымыз қытай тауарларын 
түрлі бағытқа Қазақстан аумағы арқылы 
тасымалдауға зор мүмкіндік береді. Өйткені 
Бейжіңде жоғары деңгейде өткен «Бір бел-
деу, бір жол» атты үшінші форум аясында 
бірқатар маңызды құжатқа қол қойылды. 
Соның ішінен Транскаспий халықаралық 
көлік дәлізін бірлесе дамыту жөніндегі 
келісімді және «Аягөз – Тачэн» бағытындағы 
темір жол құрылысы туралы меморандумды 
атап өтуге болады. Бұл келісімдер еліміздің 
көлік-логистика саласына тың серпін 
беретініне сенімдімін. Қазақстан Қытайдың 
«Бір белдеу, бір жол» мега-жобасын 
толығымен қолдайды. Былтыр қазан айын-
да Бейжіңде өткен форумда сөйлеген сөзім 
– осының тағы бір дәлелі.

Қазақстан мен Қытай арасында виза-
сыз жүру режімі күшіне енді. Мұның мәні 
зор. Енді отандастарымыз көрші елге емін-
еркін барып, келе алады. Азаматтарымыз 
осы мүмкіндікті оңтайлы пайдаланады деп 
үміттенемін.

Елімізде Қытайға қатысты баяғы қасаң 
түсініктерге негізделген немесе бізге сырттан 
таңылған жөнсіз үрей болмауға тиіс. Қазіргі 
Қытай – өте жоғары дамыған, соның ішінде 
озық технология саласында зор табысқа жет-
кен мемлекет. Мұны бүкіл әлем мойындап 
отыр. Сондықтан шығыстағы көршімізбен 
ынтымақта болу, достық қарым-қатынас пен 
өзара сенімнің артықшылықтарын тиімді 
пайдалану Қазақстан үшін аса маңызды.

– Сіз жақында өткен «Парыз» және 
«Алтын сапа» сыйлықтарының лау-
реаттарын марапаттау рәсімінде от-
андастарымызды тек қана алға қарап, 
алысты көздейтін мақсатқа ұмтылуға 
шақырдыңыз. Ескілікке тым бой 
ұрмау, өсіп-өркендеу жолынан айнымау 
керектігін атап өттіңіз. Осы арқылы 
нені меңзедіңіз? Қоғам не нәрсеге мән 
беруі қажет деп ойлайсыз?

– Күнделікті міндеттерден бөлек, ұзақ 
мерзімге арналған мақсаттарға ден қоюдың 
мәні зор. Біз болмашы нәрселерге баса на-
зар аударып, ұсақ-түйекті талқылауға бүкіл 
күш-қуатымызды сарп етеміз. Одан да 
сорақысы, әлдекімдердің жалған сөзіне еріп, 
арамтер боламыз. Мұндай пайдасыз істерге 
алаңдап, ұлттың стратегиялық бағдарынан 
жаңылмауға тиіспіз.

Баяғыда ұлы халық болғанбыз деп ма-
саттанып немесе бұрынғы өкпе-реніштерді 
қоздатып, қызылкеңірдек болып айтысудың 
қажеті қанша?! Бұлай ескілікке бой ұруға 
әсте болмайды. Әлбетте, тарих – біздің 
жалпы-ұлттық бірегейлігіміздің маңызды 
бөлігі. Сондықтан мемлекет дәл қазір 
бұл бағытта жүйелі жұмыс жүргізіп отыр. 
Атап айтсақ, түрлі тақырыптағы кітаптар 
көптеп шығарылуда. Жаңа ғылыми ме-
кемелер құрылып, бұрынғы институттар 
жаңғыртылып жатыр. Жақында сталиндік 
репрессия құрбандарын ақтау жөнінде 
ауқымды зерттеу жұмысы аяқталды. Бір 
сөзбен айтқанда, сан ғасырлық тарихымыз-
ды зерттеу, тарихи әділдікті қалпына келтіру 
біздің негізгі міндетіміздің бірі болып қала 
береді.

Алайда біздің бұрын кім болғанымыздан 

Біз озық ойлы ұлт ретінде тек қана алға қарауымыз керек
қазір кім екеніміз, ең бастысы, болашақта 
кім болатынымыз әлдеқайда маңызды. 
Сондықтан қандай қиындықтан өткенімізді 
бағамдайтын кезде ғана ауызбіршілік 
танытпай, баянды болашаққа да бірге 
қадам басуымыз қажет. Біз өткенді 
аңсаумен өмір сүрмеуіміз керек. Керісінше, 
келешегімізді кемел етуге ұмтылып, ұлттың 
ұлылығын нақты іспен дәлелдеуге тиіспіз. 
Дүниетанымымызға жат мәдениеттерге 
көзсіз еліктеуден, жалған патриотизмнен, 
даңғойлық пен дарақылықтан сақтануымыз 
керек. Халқымыздың бойындағы 
кемшіліктерге көз жұма қарамай, одан 
арылуымыз қажет. Мұның бәрі күн сай-
ын құбылған тұрлаусыз заманда өмір 
сүріп жатқан Қазақстанның келешегі үшін 
айрықша маңызды.

Сондықтан ұлтымыз өсіп-өркендесін 
десек, біз жақсыдан үйреніп, жаманнан жи-
рене білуіміз керек. Қоғамда еңбекқорлық 
пен жасампаздық жоғары бағалануға, 
білімпаздық пен жаңашылдық салта-
нат құруға тиіс. Сондай-ақ өмірге деген 
байсалды және байыпты көзқарас ба-
сым болғаны жөн. Ашығын айтайын, өзін 
«ұлттың қаймағымыз» деп санайтын кейбір 
зиялы қауым өкілдері осы миссиясын өз 
деңгейінде атқарып жүрген жоқ. Олар ұлтқа 
үлгі-өнеге көрсетудің орнына, ұсақ-түйек 
әңгімелерді қоздатудан, әдеттегідей «біздің 
халық аса данышпан» деп қайталай беру-
ден немесе қара басының қамын күйттеп, 
билікке «жағдайымды жасамады» деп өкпе 
артудан аса алмай отыр. Осылайша, ұлттық 
идеологияның даму жолында жалғандыққа 
жол беріледі.

Біз озық ойлы ұлт ретінде халқымызды 
ыдырататын емес, біріктіретін жолды 
таңдап, тек қана алға қарауымыз ке-
рек. Жалпыұлттық құндылықтар бәрінен 
жоғары тұруға тиіс. Бұл туралы үнемі айтып 
жүрмін. Тағы да қайталаймын, еңбекқорлық, 
білімпаздық, кәсібилік, бірлік, ынтымақ, 
жанашырлық, іскерлік, бастамашылдық, 
адалдық, қарапайымдылық және үнемшілдік 
– нағыз отаншыл, адал азаматқа тән 
қасиеттер мен құндылықтар. Халқымыздың 
қуатын арттырып, табысқа жетелейтін 
осындай қасиеттер мен құндылықтарды 
жан-жақты дәріптеп, ұрпақ санасына сіңіру 
ар¬қылы ғана сапалы ұлтқа айнала аламыз.

– Тағы бір мәселені айтпай кетуге 
болмас. Кейінгі кезде қоғамда зорлық-
зомбылық пен қатыгездік белең алып 
барады. Әйелдер мен балалардың 
әлімжеттік көргені, соққыға жығылғаны 
туралы ақпарат күн сайын шығады. 
Осындай қылмыстардың тамырына 
балта шауып, біржола тосқауыл қою 
үшін мемлекет тарапынан не істеліп 
жатыр?

– Мұндай қылмыстардың алдын алып, 
жолын кесу үшін менің тапсырмаммен 
нақты шаралар қабылдануда. Әйелдер мен 
балаларға жасалған зорлық-зомбылыққа 
қатысты қылмыстарды тергеумен әйел 
тергеушілер айналысатын болды. Сондай-ақ 
ішкі істер органдарында әйелдерді зорлық-
зомбылықтан қорғаумен шұғылданатын 
мамандардың штаты қалпына келтіріліп, 
олардың құзыреті күшейтілді.

Біз мұнымен шектелген жоқпыз. 
Былтыр отбасындағы тұрмыстық құқық 
бұзушылықпен күрес тәсілдерін қайта 
қарадық. 1 шілдеден бастап полиция 
жәбірленушінің шағымын емес, қылмыстың 
анықталуын негізге алып, қылмыстық істі 
тіркеуге көшті. Яғни мұндай қылмыстарға 
қатысты іс қозғау үшін зорлық-зомбылықтан 
жапа шеккен адамның арызы қажет емес. 
Тұрмыстық зорлық-зомбылық жасағандарға 
әкімшілік және қылмыстық жауапкершілік 
едәуір күшейтілді. Жәбірленуші қайта-қайта 
қысымға ұшырамауы үшін бұдан былай 
мұндай іске қатысты тараптарға екінші рет 
татуласу мүмкіндігі берілмейтін болды.

Сондай-ақ Мәжілістің бір топ депутаты 
халыққа Жолдауымның аясында тұрмыстық 
зорлық-зомбылыққа қарсы күрестің жаңа әрі 
тиімді шараларын қарастыратын заң жоба-
сын әзірлеп жатыр.

– Өткен жылдың қараша айында 
ер адамның әйелін өлтіруі қоғамда 
үлкен дүрбелең туғызды. Осы оқиғадан 
кейін әлеуметтік желіде әйелдер 
мен балаларға тұрмыстық зорлық-
зомбылық жасағандарға жазаны 
қатайту туралы бейресми петиция 
жарияланып, оған өте көп қол жинал-
ды. Алайда «Петициялар туралы» заң 

биыл сәуір айында ғана күшіне енеді. 
Сондықтан бұл петиция заңсыз деген 
сөз шықты. Көпшілік «Жабулы қазан 
жабулы күйінде қалады» деп алаңдап 
отыр. Турасын айтыңызшы, Сіз 
тұрмыстық зорлық-зомбылық үшін жа-
заны қатайтуды қолдайсыз ба?

– Мен елімізде «заң мен тәртіп» 
қағидатының орныға түскенін қалаймын. 
Сондықтан нақты жауап берейін, тұрмыстық 
зорлық-зомбылыққа қатысты жазаны 
қатайтуды толық қолдаймын. Сіз айтқан 
петиция заң талабына сай келсе де, кел-
месе де, азаматтардың пікірі міндетті түрде 
ескеріледі. Оған күмән болмасын.

Сонымен қатар қоғамда озбырлық пен 
зорлық-зомбылықтың кез келген түріне 
мүлдем төзбейтін түсінік қалыптаспаса, 
заңға енгізілген өзгерістерден аса қайыр 
болмайды. Жұрт зорлық-зомбылық 
жасағандарға жазаны қатайтуды талап 
ете тұра, қылмыс әлеміндегі шытырман 
оқиғаларға таңдай қағып, фильмдердің 
заңды белден басатын кейіпкерлерін 
ғана емес, тіпті шынайы өмірдегі кәнігі 
қылмыскерлердің өзін пір тұтып жатады. 
Бұл жағдай бір-біріне мүлде кереғар және 
өте оғаш көрінеді. Солай емес пе?! Біз 
қоғамды ішінен ірітетін, адамгершілікке жат 
қылықтарды ақтауды көздейтін кез келген 
әрекетке және құқықтық нигилизмге тұтас ел 
болып тосқауыл қоюымыз керек.

Біз заңсыздық пен қатыгездікке бір кісідей, 
батыл қарсы тұруымыз қажет. Сондай-ақ 
қоғам нормалар мен ережелердің және 
жалпы адамзатқа ортақ құндылықтардың 
аяқасты болуын қатаң айыптап, онымен 
бірлесе күресуі керек.

– Өзіңізбен бірге жұмыс істейтін 
азаматтар Сізді өте талапшыл бас-
шы дейді. Кадр саясатында қандай 
қағидатқа сүйенесіз? Қол астыңыздағы 
қызметкерлермен қарым-қатынасыңыз 
қандай?

– Мемлекеттік қызметшілер өзіне 
жүктелген міндетті мінсіз атқаратын кәсіби 
маман ғана болмауы керек. Олар әрдайым 
бастамашыл, нақты ісімен елге пайда 
әкелетін және өзгерістердің өміршеңдігін 
халыққа көрсете алатын азамат болуы 
қажет. Сондай-ақ олар білімді-білікті ғана 
емес, сөзі мен ісі үйлесетін, тиянақты, 
тәртіпті және арлы адам болуы шарт. 
Қарамағымда қызмет істейтін азаматтардың 
маған емес, Әділетті Қазақстанды құру иде-
ясына адалдығы әлдеқайда маңызды.

Барлық деңгейдегі шенеуніктер мен бас-
шылар қоғамның тамырын тап баса білуге, 
азаматтардың мұң-мұқтажын тыңдап-
түсінуге, соған сәйкес дер кезінде нәтижелі 
шаралар қабылдауға және дұрыс шешім 
шығаруға қабілетті болуы керек. Бұл – ең ба-
сты талап. Олар «адам мемлекет үшін емес, 
мемлекет адам үшін» деген қағидатты берік 
ұстануға тиіс.

– Кадр мәселесін одан әрі жалғас-
тырсақ. Реформалардың нәтижесінде 
көптеген дарынды жас мемлекеттік 
қызметте өздерінің қарым-қабілетін 
көрсетуге мүмкіндік алды. Қазір 
олар Парламентте, мәслихаттарда, 
министрліктерде және басқа да мекеме-
лерде жұмыс істеп жүр. Сіз жаңа буын 
өкілдерін ұдайы қолдап келесіз. Алайда 
жас басшыларға тәжірибе мен пайым-
парасат жетіспейді деген пікір айтыла-
ды. Сіз қалай ойлайсыз?

– Мен қазақ елінің жастарына сенемін. 
Сондықтан олардың атқарушы және 
заң шығарушы билік тармақтарында 
қызмет етуіне жол ашатын кешенді ша-
ралар қабылданды. Президенттік жа-
стар кадр резерві жасақталды. Іріктеудің 
бірнеше сатысынан өткен кәсіби жас ма-
мандар мемлекеттік қызметте басшылық 
лауазымдарға тағайындала бастады.

Саяси реформалар аясында 
партиялардың сайлау тізімін жасақтағанда 
және депутат мандатын бөлгенде әйелдер, 
жастар және мүмкіндігі шектеулі жандар үшін 
квота енгізілді. Соның нәтижесінде көптеген 
отаншыл жас Мәжіліс және мәслихат депу-
таты атанды. Өкілетті билікте жастардың 
үні жарқын естіле бастады. Осындай нақты 
қадамдар билік органдарының құрамын 
жаңартуға тың серпін берді.

Қазір әлем жыл сайын емес, күн сай-
ын өзгеріп жатыр. Жаңа технологиялар, 
мамандықтар және салалар пайда бо-
луда. Жұмысты ұйымдастырудың және 
басқарудың әдіс-тәсілдері қайта қаралуда. 

Осындай жағдайда жаңа кәсіби дағдыларды 
меңгеруге және озық білімін тиімді 
пайдалануға қабілетті жастардың рөлі арта 
түседі. Ойы ұшқыр жастарымыз болашақты 
бағамдай алады әрі дәйекті дамуға 
ұмтылады. Сондықтан оларға парасат-
пайым жетіспейді деген пікірмен келісе 
алмаймын. Бірақ билік құрылымдарына 
аға буынның тәжірибесі де, жас ұрпақтың 
жаңа идеялары да керек. Бұл жерде экс-
перимент жасаудың қажеті жоқ. Кейбір 
сарапшысымақтар «Президент Тоқаев 
жүйені тұралатып тастады, ешқандай 
өзгеріс болған жоқ, ескі кадрлар орнында 
қалды» деген сыңаржақ пікірін тықпалаудан 
танбай жүр. Мұның астарында қоғамның 
шырқын бұзып, мемлекеттілігіміздің 
іргесін шайқайтын пасық ниет жатыр. 
Асығыстықтың салдары ауыр болуы мүмкін.

Жас басшыларға көбіне тәжірибе 
жетіспейді. Менмендігі және өзіне деген 
сыни көзқарастың әлсіздігі кейде олардың өз 
қарым-қабілетін жоғары деңгейде көрсетуіне 
кедергі келтіреді. Соған қарамастан, біз 
жаңа буыннан шыққан кәсіби мамандарға 
мүмкіндік беріп келеміз. Бұл саясат алдағы 
уақытта да жалғасын табады.

– Тұңғыш Президенттің мемуары 
қоғамда қызу талқыланды. Сіз де ол 
кітапты оқыған шығарсыз. Көптеген 
шешім мен оқиғаға тікелей куә болған 
адам ретінде қандай әсер алдыңыз? 
Өзіңіздің мемуар жазатын ойыңыз бар 
ма?

– Бұл кітап тәуелсіз мемлекет құру 
ісінің жылнамасы ретінде оқырман 
қызығушылығын туғызады деп ойлаймын. 
Кезінде бір айтқыш «Мемуарда шындықтың 
жартысы айтылса да, ол тарихи оқиғалардың 
ауқымын бағамдауға жеткілікті» деген екен.

Нұрсұлтан Назарбаев – бірнеше дәуірге 
куә болған тарихи тұлға. Ол өз мансабын 
комсомол белсендісі ретінде Хрущев за-
манында бастап, арада алпыс жылдан 
астам уақыт өткеннен кейін қызметтен кетті. 
Қазақстанның тәуелсіз мемлекет болып 
қалыптасуына қосқан үлесін бәрі біледі. Ол 
– әділ тарихи бағасын алуға лайық адам.

Мен мемуарларды, публицистикалық 
шығармаларды, саяси очерктерді әрдайым 
ыждағатпен оқимын. Ал сұраққа келсек, мен 
үшін қазіргі кезең мемуар жазып отыратын 
уақыт емес.

– Жұрттың айтуынша, Сіз кезінде 
өңір басшыларына Өзіңізді ұшақтан 
гүлмен қарсы алуға, аста-төк 
дастарқан жаюға, думандатып кон-
церт, шоу өткізуге тыйым салыпсыз. 
Сол рас па?

– Президент ретінде алғаш рет ел 
аралауға шыққанымда, әкімдер салта-
натты шаралар ұйымдастыруға, көл-көсір 
дастарқан жаюға, билбордтар орнатуға 
тырысты. Қазір мұның бәрі тыйылды. Мен 
облыстарға жұмыс бабымен ғана бара-
мын. Уақыт өте келе жергілікті жерлерде де 
осындай жұмыс дағдысы қалыптасатынына 
сенімдімін. Халықты жинап, қыруар 
қаржы шығындап, салтанатты шаралар 
ұйымдастыру біржола тоқтатылады.

– Қасым-Жомарт Кемелұлы, мазмұн-
ды сұхбат бергеніңіз үшін рахмет айта-
мыз. Жаңа жылда айтулы оқиғалар көп 
болады деп сенеміз. Сұхбатымыздың 
соңында тағы бір сұрақ қояйын. 2024 
жылды қалай қарсы алдыңыз?

– Жаңа жыл – әрине, күнтізбенің жаңа 
парағын ашатын маңызды меже. Осы сәтте 
өткен жылды қорытындылап, келешекке 
жоспар құру әдетке айналған. Бір жағынан, 
Жаңа жыл мен үшін қастерлі мереке емес. 
Оның үстіне, өзіміздің төл жаңа жылымыз 
– Әз Наурызды естен шығармаған жөн. Бұл 
мейрам – тіршілікті түлете келетін нағыз 
табиғи жыл басы.

Наурыз – жаңару мен жаңғырудың 
символы. Сондықтан төл мерекеміздің 
мазмұнын байытып, оны барынша ерекше-
леп, жаңаша атап өтуіміз керек. Бұл қадам 
қоғамды ұйыстырып, ұлттық бірегейлігімізді 
айшықтап, ел бірлігін нығайта түсуге ықпал 
етеді деп сенемін.

Сөз соңында барша халқымызға 
бақ-береке тілеймін! Ең бастысы, еліміз 
аман, жұртымыз тыныш болсын! Қастерлі 
Қазақстанымыз өсіп-өркендей берсін! 

 Əңгімелескен –
Дихан ҚАМЗАБЕКҰЛЫ. 

"Egemen Qazaqstan" газеті.

Құдай адамның несібесін пейіліне 
қарай береді дейді. Демек сол адамдар-
дан құралатын халықтың ризығын да 
пейіліне қарай бөлсе керек. Қазақтың дар-
хан көңіліне орай жаратқан жалғыздың өзі 
халқымызға шығысында Алтай тауы мен 
Ертіс, Іле өзендерімен шектесіп жатқан, 
оңтүстігі Алатаудың бөктерін қуалап ба-
рып қырғыз, өзбек, түрікпен елдерімен 
ұштасатын, солтүстігінде Сібір өлкесімен 
қанаттасып, батысында Орал тауы мен 
Каспий теңізіне барып бір-ақ тірелетін 
ұланғайыр кең даланы сыйлаған екен.  

Біздің әулеттің атақонысы – төсінде 
талайлы тарихтың таңбасы сайрап 
жатқан Торғай өңірі. Өз дәуірінің озық 
ойлы перзенттері, қазақтың дербестігін 
армандаған Алашорда үкіметінің 
көшбасшы көсемдері Ахмет Байтұрсынов, 
Міржақып Дулатов бастаған қазақтың 
аймаңдай арыстарын туған өлке. Бұл 
жайында Әлмағамбет атамнан, Жәлел 
әкемнен там – тұм деректерді тыңдап 
өскенмін.

Көргем жоқ бұрынғы өткен 
Жәуке, Шоңды, 

Төлектің бәрін көрдім онан соңғы.
Естідім айтып жатқан әңгімесін,
Үлгі қып кейінгіге салған жолды,- дейді 

ақын Қылырәлі Жиенбайұлы «Туған 
жерім» атты өлеңінде. Біздің түп баба-
мыз Төлектен тарайтын Жәуке батыр, 
Шоң би туралы тасқа басылған тарихты 
тарқатудың реті енді келді.

Міржақып Дулатовтың соңында 
қалған тұяғы Гүлнәр Міржақыпқызы 
Дулатованың «Шындық шырағы» 
(1998ж.) атты кітабында Жүсіп қожаның  
немересі Уәсиланың өз аузынан жазып 
алған ата тегін былай таратады: «Туған 
жеріміз Торғай облысы, Амангелді ауда-
ны, бесінші ауыл. Руымыз – Арғын, оның 

Төлегі боламыз. Біздің әулет Шоңнан та-
райды. Шоңның екі әйелі болыпты. Бірінші 
әйелінен туғандар: Жүсіп,Сүлеймен. 
Екінші әйелінен екі ұл: Әбіш пен Омар.

Осы деректі «Кіші Арғын – Төлек 
руының төл шежіресі» атты кітаптың ав-
торы Мейрам Көшекбайұлы Оспан бы-
лайша толықтырады: «Шоңнан Сүлеймен 
(Сарбас) туады. Сүлеймен атамыздан 
тарайтын Әлмағамбет, Әшір, Сейдәзім 
ұрпақтары Алматы облысының Сарқан 
ауданын мекендеген. Сүлейменнен 
Әлмағамбет, Әлмағамбеттен туатын 
Мүсілім, Жәлел, Әлімхан, Сейдолла 
жоғары білімді, мемлекеттік жоғарғы лау-
азымды қызметте істеген азаматтар».

Шоң би ХIХ  ғасырдың басында ғұмыр 
кешкен. 17 жасынан бастап өмірінің 
соңына дейін билік құрған. Әділдігі, 
адалдығы, шешендігі мен көсемдігі 

аза тұтып бір жыл аралығында басына 
үлкен кесене тұрғызыпты. Бүгінгі таңда 
Шоң би мавзолейіне тәу етіп келетін 
ұрпақтары аз емес. Шоң балалары Әбіш 
пен Сүлейменге (Сарбас) осы  кесенеден, 
әкелерінің жанынан топырақ бұйырыпты.

Шоң балалары: Жүсіп қажы, Сүлеймен 
(Сарбас), Әбдрахман (Әбіш), Омар, 
Әбжан.

Сүлеймен (Сарбас) балалары Фазыл, 
Сабыр, Латып, Әлмағамбет.

Латып туралы мағұлматтар, деректер 
жоқтың қасы. Әліби Жангелдин отрядын-
да болған көрінеді. Ол кісіні халық жауы 
деген жаламен соттағаны, ату жазасына 
кесілгені туралы ел аузындағы әңгімені 
қанағат тұтып келеміз. Мұрағаттан нақты 
дерек қолымызға түспеді.

 1916 жылғы ұлт-азаттық қозғалысына 
қатысқан Сабыр бабамыз туралы бізге 

жеткен мағлұматтар 
аз емес. Ол кісінің 
есімі Амангелді 
Иманов бастаған 
ұлт – азаттық кө-
терілісінің ұйым-
дастырушысы ретін-
де аталады. Сабыр 
Сарбасовтың за-
йыбы Амангелді 
Имановтың жал-
ғыз қарындасы 
Бәтима Имано-
ва. Бабамыздың 
жесірі Бәтима апа-
мыз Жезқазған 
қаласында ғұмыр 
кешіп, 1978 жылы 

өмірден озыпты. 
Сабыр бабамыз көзі ашық, көкірегі ояу 

қазақтың саналы азаматтарының сапын-
да болған көрінеді. Омбыда білім алып, 
Алаштың көсемдерінің бірі Міржақып 
Дулатов шығарушысы болған «Қазақ» 
газетінің демеушісі ретінде басылымның 
қазақ даласына тарауына үлес қосқан 
екен. Бұл Алаш мұраты үшін, азат ел 
болуы үшін бар күш-жігерін сарп еткен 
бабамыздың басты ұстанымы.

Фазыл бабамыздың жалғыз қызы 
Тұрсын апай Жезқазған қаласында өмір 
сүрді, Әлихан Байменовтың аяулы анасы. 
Өмірге төрт қыз, бір ұл әкеліп, немере, 
шөбере қызығына бөленген адам. Әдетте 
қыздар бауырмал келеді ғой, туған  - 
туыстарын, ағайындарын іздеп Жетісу 
өңіріне талай келді. Соңғы рет 1986 
жылы Сарқанға сапарлап келіп, төркін 

Əлмаѓамбет əулетi

Алматы қаласын-
дағы «Үш Қиян» баспасы-

нан Дəулет Жəлелұлының  бір 
əулеттің тарихын жазу арқылы қазақ 

халқының өткен ғасырдың 20-сыншы 
жылдарынан басталған алмағайып кезеңін 

арқау еткен ғұмырнамалық кітабы жарық 
көрді. Торғай топырағында туып, азаттық 
үшін атқа мінген азаматтар сапындағы 
Сүлейменұлы Əлмағамбеттің қуғын-сүргінге 
ұшырап, əулетін аман сақтап қалу үшін ұзақ 

сапарға шыққаны, соның нəтижесінде жа-
зиралы Жетісу өңірінен қоныс тапқаны, 

тегіне тартып туған ұрпақтарының 
биік белестерге жеткені осы 

кітаптың тарауларында 
жүйелі таратылған. 

Дəулет ЖƏЛЕЛҰЛЫ

ұштасқан, билік айтқанда, дау – дамай-
да істің ақ – қарасын айқындағанда қара 
сөзге дес бермеген  Шоң Көтербайұлын 
өз заманында «Қаражорға» деп атапты.

Қазақ тарихында Шоң атты 
бірнеше бидің болғандығы белгілі. 
Ұлы даламыздың түрлі өңірлерінде 
өмір сүрген Шоң Едігеұлы, Шоң 
Телқожоұлының есімдері де ел жадында. 
Ал біздің бабамыз Шоң Көтербайұлының 
алғырлығы, ақылдылығы, қиыннан 
жол табатын шешімталдығы аңыз – 
әңгімелерге арқау болған. Тірлік сапары 
1880 жылы шектелген соң ұрпақтары 

жұрағатын аралады. Біз ол кезде жас от-
басы едік. Біздің үйге де қонып, батасын 
беріп кетіп еді. Апамыздың құрметіне 
үлкен дастархан жайып, туыстардың ба-
сын қосып, ата – баба тарихынан бірқатар 
деректер алған болатынбыз.

Әбдрахманнан (Әбіш) бір бала 
қалды. Ғазиз атамыз зиялы кісі еді. Та-
рих ғылымының докторы, профессор. 
1940-1946 жылдар аралығында Кеңес ар-
миясы қатарында болған соғыс ардагері. 
Қан қасаптың ортасында жүріп, бірнеше 
орден, медальдармен марапатталған. 
Соғыс тарихы туралы еңбектері аз емес. 

Қазақ ССР Ғылым Академиясының 
ғылыми кеңес мүшесі болған Ғазиз 
Әбдрахмановтың ғылыми айналымдағы 
маңызды еңбектері кейінгі ұрпақ үшін та-
рихи мұра.

Сарбасұлы Әшір өмір бойы Сарқан 
ауданы «Энергия» колхозында мал 
шаруашылығында еңбек етті. Жұбайы 
Қайшікен Байболсынқызы екеуі екі ұлды 
тәрбиелеп өсірді. Үлкені Қамидолладан 
Арман есімді немересін көрді. Екінші 
ұлы Серік жоғарғы оқу орнын бітіріп, 
әке жолымен мал шаруашылығында 
малдәрігері болып қызмет атқарды. За-
йыбы Күлсараның мамандығы мұғалім. 
Серіктен Әсет, Асқар, Әнуар есімді не-
мере көрген Әшір әкеміз мен шешеміздің 
арасындағы құрмет, сыйластық айна-
ласына аңыз болып кеткен болатын. 
Ол кісілерді ауыл адамдары «Төлеген 
мен Қыз Жібек» деп атайтын. Екеуі де 
еңбегінің жемісін көріп, сексеннен асып 
барып өмірден озды.                                         

Сейдазім әкеміз Торғай өңірінде 
дүниеге келіп, Жетісуда ер жетті. Осы 
өңірде Алтынбала Серғазықызына 
үйленіп, екеуі де білім саласында абы-
ройлы қызмет атқарды. Пограничник 
совхозында бірнеше жыл партком хат-
шысы, ширек ғасырдан аса мектеп дирек-
торы қызметтерін атқарды. Сейдазімнің 
Сақтаған атты ұлы, үш қызы бар. Ұлдан 
екі немере оншақты жиен немерелер 
сүйді. 

Еліне елеулі, халқына қалаулы 
Сейдәзім Сүлейменов  63 жасында ұзақ 
науқастан қайтыс болды. Абыройлы 
еңбегі лайықты бағаланып, тұрған жері 
Амангелді ауылдық округінің орталығына 
Сүлейменов Сейдазім атында көше 
берілді.

Төрге шықса – төбедей, төбеге шықса 
– төредей Әлмағамбет атам жөнінде біз 
мақтанышпен әңгімелейміз. 

Тарихи кітапта өмірдеректері, ұрпақ 
үшін өлмейтұғын ісі, өнегелі еңбегі қалған 
Әлмағамбет атамызды көзіміз көрді, жас 
кезінде сері болған екен. Салмағы 150 
келі, бойы 2 метрге жуық алып адам бо-
латын. Атамыз жайында аңызға бергісіз 
әңгімелерді жастайымыздан естіп өстік.

Әлмағамбет атамыз Кеңес үкіметі 
келместен бұрын бай – бақуатты тұрмыс 
кешкен  көрінеді. Бірде малшылыққа 
қабылдаған жас жігіт бұрынғы қожайыны 
тиесілі малын бермегенін айтып 
шағымданады. Бір – ер күн мұрсат беріп, 
оны ақысын алуға жіберсе, ол кешкілік 

қожасынан зәбір көріп, сау – тамтығы 
қалмай әзер жетеді. Сөйтсе қатыгез 
қожайын ақысын сұрап келген мұны 
таяққа жығып, үрпісіне ши жүгіртіпті. 
Мұндай қорлықты естіген Әлмағамбет 
атамыз қасына нөкерлерін ертіп барып, 
байдың жылқышыларын таяққа жығады. 
Жылқыларын ауылға айдап келіп, жетім 
– жесірлерге біразын үлестіріп беріпті. 
Мұны естіген зорлықшыл байдың елші 
жіберіп, қателігі үшін кешірім сұрауына 
тура келіпті. Сонымен қалған малын 
қайтарып беріп келісімге келген көрінеді.

Түске дейін бір ат, түстен кейін басқа 
ат мініп серілік жасап жүрген атамыз бірде 
жайлаудағы бір ағайынының үйіне бара-
ды. Жеңгесі қаймақ қатып шай бергенімен 
дастарханға май- кілегей салмапты. Ол 
кезде тоңазытқыш жоқ, тез бұзылатын 
тағамдарды жерге көміп сақтайды ғой. 
Жеңгесі  құрт – майды алуға ерінсе ке-
рек. Түнде  жеңгесінің жалғыз екенін біліп, 
екі – үш жігітті ертіп келген атамыз қазақ 
үйді көтеріп, есігін кері қаратып қояды 
да сыртынан сойылдың астынан алады. 
Қайнысының «Күндіз келсем құр шай 
бересің, түнде  келсем есік ашпайсың» 
деген сөзін естіп, шошып оянған жеңгесі 
есікті таба алмай, басын керегеге соғып, 
көк ала қойдай болған екен. Мұндай 
қызық оқиғаларын 1959 – 60 жылдары 
атам мені Алматыға оқуға алып барғанда 
Торғай өңірінен келген атам құралпас 
ақсақалдан естіп едім.

Атамыз Амангелді батыр бастаған ұлт-
азаттық қозғалысына қатысқан. Бейғам 
бұқараны баудай түсірген отызыншы 
жылғы аштықта да еліне тірек болған. 
Қиын кезең қасіретін толғаған Қасым 
Сырымбетұлының зарына арқау болған 
ашаршылықты көзбен көрген. 

Келдің Кеңес, малмен егес,
Көрсең жинап алыңдар.
Бір қаралы, тек жаралы,
Енді қалған әлім бар.
Колхоз құрдың, кедейді «ұрдың»,
Ішкіздің жалғыз қазаннан.
Аштан өлдім, сенен көрдім,
Өлгенім жоқ ажалдан.
Нені білдің, елді қырдың,
Жеткізем деп мұратқа.
Жеткізбедің, жерге тықтың,
Апардың айдап сыратқа.
Колхоз ұйым, құрдың жиын,
Мал құртуға әдейі.
Бірік дедің, іріктедің,
Ылғи ғана кедейді.
Өлді кедей, тамақ жемей,
Социализм осы ма?
«Досым» дедің, «қосыл» дедің,
Бердің өлім досыңа.
1937 жылы алаштың асыл перзенттері 

қуғын – сүргінге ұшырағанда Әлмағамбет 
атамызға да тықыр таянып, бір түнде 
бәйбішесін, әжесін, шешесін, үш ұлы 
Мүсілім, Жәлел, Әлімханды, екі інісі 
Әшір мен Сейдәзімді, екі қызы Жәукер 
мен Қарлығаны алып, Жетісуға екі ар-
бамен қашады. Түнделетіп жүріп, күндіз 
жасырынып жатып, Іле өзенінің бойына 
келіп біраз тұрақтайды. Содан Андреевка 
ауданындағы Шұбарағаш ауылына келіп 
тоқтайды. Кейіннен Сарқан ауданындағы 
Белсенді ауылына келеді. Етек – жеңін 
жинап, айналасына біліктілігімен 
танылған атамыз сол кездегі Үлгі, қазіргі 
Абай ауылында басқарма болады. 
Қыздары Жәукер мен Қарлыға осы өңірде 
тұрмысқа шығады. Жәукер өмірге тоғыз 
перзент, Қарлыға екі қыз әкелді.

Атам әр қашанда өте ұқыпты, 
тиянақты болатын, зиялы адам қалпында 
ғұмыр кешті. Жаздың күні басына ақ 
шляпа, үстіне ақ пиджак киіп жүретін. 
Басқа уақыттарда былғары плащ киіп, 
көзге ерекше шалынатын, көрші орыстар 
атамның жас жігіттей сипатына қызығып 
қарайтын.

Біздің әулеттің көшбасшысы, зерек 
те зерделі қалпымен біздің жүрегіміздің 
түкпірінен орын алған асыл ата-
мыз Әлмағамбет Сүлейменұлы 1969 
жылы 74 жасында ұзаққа созылған 
науқастан Сарқан қаласында қайтыс 
болды. Ұрпақтары кейіннен біздің үрім – 
бұтағымыздың тірегі болған тұлғаға арнап 
үлкен мазар тұрғызды.

TANYM

Сарқан аудандық аумақтық сайлау комиссия мүшелері
1.Естеуов  Муратбек Касымбекович; 2. Кабдолданова  Салтанат Сакеновна; 3. Нур-

галиева  Шолпан Каналовна; 4. Маткаримов  Нурахмет Жанахметович; 5.Аскарова  Ай-
гуль Оразгалиевна; 6.Баяхмет  Гүлжан  Ерғазықызы; 7.Сыдыков  Алмаз Сыдыкович

Сарқан ауданы бойынша учаскелік сайлау  
комиссияларының мүшелерін  сайлау туралы 

Қазақстан Республикасының «Сайлау туралы» Конституциялық Заңының 
10-бабының 3-тармағына, Қазақстан Республикасының «Қазақстан Республикасындағы 
жергілікті мемлекеттік басқару және өзін-өзі басқару туралы» Заңының 6-бабы 1-тармағы 
7-1) тармақшасына сәйкес, Сарқан аудандық мәслихаты ШЕШІМ ҚАБЫЛДАДЫ: 

1. Сарқан аудандық  учаскелік сайлау комиссияларының мүшелері осы шешімнің 
қосымшасына сәйкес бекітілсін. 

2. Сарқан аудандық мәслихатының 9 қаңтар 2019 жылғы №53-220 шешімі жойылды 
деп танылсын. 

3. Осы шешім 2024 жылғы 1 қаңтардан бастап заңды күшіне енеді.
Сарқан аудандық   мәслихатының төрағасы                      М. Разбеков
28 желтоқсан 2023 жыл                                                             №17-72

Сарқан аудандық мәслихатының  2023 жылғы 28 желтоқсандағы  №17-72 
шешіміне  қосымша 

5.Никонова  Олеся Андреевна
№358 учаскелік сайлау  комиссия-

сының құрамы
1.Тиктембаев Жандос Маратович
2.Каукенов Асет Серикович
3.Даулбай Таскын Бакытжанұлы
4.Маткалиев Дастан Алтаевич
5.Кожанова Алия Симбаевна

№359  учаскелік сайлау  комиссия-
сының құрамы

1.Галуиллин Галиула Жуламанович
2.Серікбай Абдыхан Файзуллаұлы
3.Нуржанұлы Әділ  
4.Джалкибаев Руслан Санатович
5.Мусабаев Серикжан Серикханович

№360 учаскелік сайлау  комиссия-
сының құрамы

1.Имангалиев Болат Кабылович
2.Мусабаев Нурлан Галымжанович
3.Акыпбекова Баян  
4.Куракпаева Дильбара Куракпаевна
5.Байдуалиев  Данияр Қанатханұлы
6.Сарсембай Дархан Есімбекұлы
7.Токтарова Сауле Кыдырбековна
8.Елубай Жигер Жәнібекұлы
9.Байсалбаева Нургуль Жарылкасы-

новна
№361 учаскелік сайлау  

комиссиясының құрамы
1.Сыдыканов Жанат Зулкакович
2.Рахатова  Камал Отарбаевна
3.Аблхасимова Сандугаш Адильханов-

на
4.Темиргазинова Сандугаш Бакыткари-

мовна
5.Өмірбай  Еркебулан Толгамбайұлы

№362 учаскелік сайлау  комиссия-
сының құрамы

1.Аблайханова Динара Турганбаева
2.Каимолдина Каргаш Аскаровна
3.Кожамсеитова Жансая Кайратовна
4.Толеулиева  Сандугаш Кыдыргожа-

новна
5.Сансызбай Сымбат Асхатқызы

№363 учаскелік сайлау  
комиссиясының құрамы

1.Копбаева  Жадыра Турдахметовна
2.Раимбекова Жанар Абилхановна
3.Турсинканова Айжан Амангельдықызы
4.Айтжанова  Алия Тыныштыкбаевна
5.Иманжанова  Айгуль Ерасильевна

№364 учаскелік сайлау  комиссия-
сының құрамы

 1.Барлыкбаев Тыныс Кабдыгалиевич
 2.Курмаш Акнур Қайратқызы
 3.Шопатова Акмарал Аскаровна
 4.Рахимжанова Сагыныш Аскаровна
 5.Тундебаева Фазилла Мукановна

№365 учаскелік сайлау  комиссия-
сының құрамы

1.Сарбопаева Альмира Асубаевна
2.Борамбай  Мерей Жанабекқызы
3.Шарипова Гульзада Жаксыбековна
4.Турусбай Елубай Жарылқасынқызы
5.Нұрғалын Шырайлым Ералықызы
6.Воропаева Ксения Александровна
7.Балтабекқызы Айнур  
8.Есенгалиева Булбул Нуралбековна
9.Ибрайханов Есболат Бахытович

№366 учаскелік сайлау  комиссия-
сының құрамы

1.Курмангалиева Сауле Токтасыновна
2.Мухаметкалиева Гизада Толегеновна
3.Жанекенова Асель Жумасиловна
4.Еркасымова Лаура Ертаевна
5.Нагыманов Жандос Абыкенович

№367 учаскелік сайлау  комиссия-
сының құрамы

1.Оралханов Канат  Талғатұлы
2.Исмайлова Марал Муратовна
3.Айдаулетова Галина  Жумажановна
4.Омарова Бибигуль Есболатовна
5.Молдажанова Маржан Касымхановна

№368 учаскелік сайлау  комиссия-
сының құрамы

1.Батырбекова Самал Серикказиевна
2.Хусаинова Айсылу Бисултановна
3.Намысбекова Назым Болатбековна
4.Имангалиева Айнагуль Сержановна
5.Абдуалиева  Акбопе Темиргалиевна

№369 учаскелік сайлау  комиссия-

Сарқан ауданы бойынша аумақтық сайлау  комиссиясының 
мүшелерін  сайлау туралы 

Қазақстан Республикасының «Сайлау туралы» Конституциялық Заңының 
10-бабының 3-тармағына, Қазақстан Республикасының «Қазақстан Республикасындағы 
жергілікті мемлекеттік басқару және өзін-өзі басқару туралы» Заңының 6-бабы 1-тармағы 
7-1) тармақшасына сәйкес, Сарқан аудандық мәслихаты ШЕШІМ ҚАБЫЛДАДЫ: 

1.Сарқан аудандық аумақтық сайлау комиссиясының мүшелері осы шешімнің 
қосымшасына сәйкес бекітілсін. 

2.Сарқан аудандық мәслихатының 9 қаңтар 2019 жылғы №53-219 шешімі жойылды 
деп танылсын. 

3.Осы шешім 2024 жылғы 1 қаңтардан бастап заңды күшіне енеді.
Сарқан аудандық  мәслихатының төрағасы                  М. Разбеков
28 желтоқсан 2023 жыл                                                       №17-71

Аудандық мәслихаттың шешімі

Сарқан аудандық мәслихатының  2023 жылғы 28 желтоқсандағы 
 №17-71 шешіміне  қосымша

Аудандық мәслихаттың шешімі

Сарқан ауданы бойынша  учаскелік 
сайлау  комиссияларының құрамы 

№347 учаскелік сайлау  комиссия-
сының құрамы

1.Жилысова  Сауле Тулегеновна
2.Есенгулова Нурзиля Бакытжановна
3.Жаркенова Шолпан Омирсериковна
4.Станбеков  Арман Армиевич 
5.Байганышева  Баян Советбековна
6.Тукушев  Арман Балтабекович
7.Орумбекова Назира Темирхановна
8.Блискельдинова Айнур Сабитовна
9.Бегимбай Дастан Ерланұлы

№348 учаскелік сайлау  
комиссиясының құрамы

1.Тастамбеков  Марат Болатович
2.Бандикова Жанна Викторовна
3.Абижанова Гульмира Джанбуловна
4.Кадырбаева Бакыт Токтаровна
5.Абижанова Жанар Жамбуловна
6.Мусапиров Рустем Конысбаевич
7.Шенгельбаев  Канат Бикасымович
8.Хамитов  Ермек Сарбиевич
9.Салтанбекова  Салтанат Сарсеновна

№349 учаскелік сайлау  
комиссиясының құрамы

1.Сейденов  Алішер Асетұлы
2.Абилбеков  Улан Серикович
3.Белимбаева Фатима Секеновна
4.Сейполдина  Айсулу Тулектесқызы 
5.Нұрдаулетов Өмір Нұрдаулетұлы
6.Стамбекова Айман Армиевна
7.Койбагарова Валентина Макеевна
8.Кизаибаев  Руслан Серикович
9.Шадиева  Диана Ертаевна

№350  учаскелік сайлау  комиссия-
сының құрамы

1.Сансызбаева Гулим  Абиловна
2.Дубен  Есен  
3.Рахышева Кымбат Өмірзаққызы
4.Жумагельдина Зиякуль Абдисоматов-

на
5.Темирбаева Виктория Саятовна
6.Дуйсекхановна  Салтанат  Бауыржа-

новна
7.Мұқатай  Ерлан  Абеуғазыұлы
8.Адильбекова Гулсара Кайратовна
9.Карабаева Айгуль Сабитовна

№351 учаскелік сайлау  комиссия-
сының құрамы

1.Кудайбердиев Ерик Оразгалиевич
2.Смагулова Куралай Кажибаевна
3.Ошаганова  Эльмира Ортавна

4.Шульгин Иван Сергеевич 
5.Итжанова  Гульнара Кайролдановна
6.Жунтов  Виталий Александрович
7.Досбаева Айгуль Окметбаевна
8.Абдухаликова  Гульмира Балтабеков-

на
9.Тукушева Гульнафист Джумакановна

№352 учаскелік сайлау  комиссия-
сының құрамы

1.Тобышаков Бауыржан Оргыбекович
2.Оспанова Рита Мейрамгалиевна
3.Айтмухамбек Сымбат Аймухамбет-

қызы
4.Данабаева Айда Нурахметовна
5.Исабаева Дидар Аскербековна

№353 учаскелік сайлау  комиссия-
сының құрамы

1.Аятбеков  Женисбек Аятбекович
2.Гаухарбек Інкәр Мухтарқызы
3.Шайгожанова Мадина Темирбековна
4.Тургангалиева Айжан Сагынтаевна
5.Алдаберген Мөлдір Сапарбекқызы

№354 учаскелік сайлау  комиссия-
сының құрамы

1.Досономанова Гульмира Толеуовна
2.Молдабекова Саркыт Дарихатовна  
3.Смаилова Самал Оралхановна
4.Нусупбаева Жания Маулютхановнна
5.Джантелов Марат Кабдешович

№355 учаскелік сайлау  комиссия-
сының құрамы

1.Сандыбаев Мырзагелді Нусипжанұлы
2.Жунисбекова  Жанар Жарылқасын-

қызы
 3.Садвакасов Бауржан Ермулдаұлы 
4.Дүйсембекова Нуршат Дуйсембеков-

на
 5.Амирова Ақбота Ерболовна

№356 учаскелік сайлау  комиссия-
сының құрамы

1.Жаканаев  Санат Кызырович
2.Багдалин Бауыржан Абильсеиитович
3.Абдугалиева Карлыгаш Саматовна
4.Акыбаева  Алмагуль Кусайнгазыевна
5.Серпін  Құндыз Ерлікқызы
6.Сейдекрамова Айжана Жумановна
7.Ержанова  Жазира Танирбергеновна

№357 учаскелік сайлау  комиссия-
сының құрамы

1.Аметова Толкын Жанузаковна
2.Федорина  Марина Анатольевна
3.Оспанбаева Алтынай Сламбековна
4.Ерлибекова  Сауле Сериковна

сының құрамы
1.Қыдыржанұлы Ельдар  
2.Сейтханова  Гульнур Оралхановна
3.Насырова Жанаргүл Бостановна
4.Даулетхан  Ақмарал Талғатқызы
5.Дюсембаев  Галым Ермекович

№370 учаскелік сайлау  комиссия-
сының құрамы

1.Калыбаев  Аскарбек Рыспекович
2.Бахнияова Рауан Эмзахуновна
3.Ержанов  Серик Молдажарович
4.Корпебаева Лязат Жолдыбаевна
5.Қабытай Айнур Бериковна

№371 учаскелік сайлау  комиссия-
сының құрамы

1.Качанова Галина Ивановна
2.Одинцова Любовь  Андреевна
3.Жумабекова Айгуль Жабайхановна
4.Луценко Екатерина Владимировна
5. Одинцова Юлия Константиновна

№372 учаскелік сайлау  комиссия-
сының құрамы

1.Мусабаланова Іңкәр Тлеуқанқызы
2.Джумаканов Айдар Аскарович
3.Джаксигельдинова Раушан Жакупов-

на
4.Батырханқызы  Меруерт  
5.Кужисбаева Айгерим Тлеулесқызы

№373 учаскелік сайлау  комиссия-
сының құрамы

1.Джамбулатов Ержан Елюбаевич
2.Букенбаева Жанар Болатаевна
3.Рыскелдина Эльмира Укеновна
4.Абаева Гульмира Еркеновна
5.Омарбеков Амиркан Амирбаевич
6.Хасенова Жумагуль Айтмухамбетов-

на
7.Хасен Бахыт  

№374 учаскелік сайлау  комиссия-
сының құрамы

1.Рахимжанов Шакрат Кажгалиевич
2.Бабыкова Айгуль Тлектесовна
3.Чакенова Ултуар Каппаровна
4.Бегимбетов Серік Акылбекович
5.Айтпосынова Раушан Келесовна

№375 учаскелік сайлау  комиссия-
сының құрамы

1.Нуртулеуова Светлана  Кахарманов-
на

2.Мадыханов Сапарбек Аскербекұлы
3.Ахметжанова  Алмагуль Аязбековна
4.Молтанова Сания Каримбековна
5.Тенизбаева Зульфия Алдашевна
6.Қалимулдина Айғаным  
7.Беибитова Камшат Балтабекқызы

№376 учаскелік сайлау  комиссия-
сының құрамы

1.Жорабекова Дина Диханқызы
2.Мамырбеков Шалкар Токенович
3.Тунгатова Алия Баймуратовна 
4.Джапаров Сейіт Кабиевич
5.Шалова Нургуль Шалкибаевна

№377 учаскелік сайлау  комиссия-
сының құрамы

1.Жетибаев Максат Кумашевич
2.Дукенова  Жанаргуль Сериковна
3.Балжанова Арайлым Ишанбекқызы
4.Омарова Айнагуль Дюсеновна
5.Конратбаева Толкын Турсынбековна

№378 учаскелік сайлау  комиссия-
сының құрамы

1.Мухамадиев  Насихат Оразович
2.Дюсембаев  Дархан Берикбосынович
3.Байбаракова Жансая Оралбаевна
4.Байгожанова Шолпан Ұлановна
5.Касымханов  Нурлыбек Каирбекович

№379 учаскелік сайлау  комиссия-
сының құрамы

1.Оразиманова  Светлана Жамболовна
2.Әділханов Женис Әділханұлы
3.Кожахметова Динара Токтасыновна
4.Шалкибекова Лайла Омаргалиевна
5.Аркабаева Гүлім Болатжанқызы

№380 учаскелік сайлау  комиссия-
сының құрамы

1.Жамбырбаева Динагуль Оспановна
2.Саурыкова  Динара Сейлкановна
3.Аскарова Жулдыз Избасаровна
4.Тойшыбекова Майгуль Загибаевна
5.Әміртай Абзал Болатұлы

Сарқан ауданы Қарабөгет ауылдық округі  әкімін 
тағайындау жөніндегі сайлау туралы

Қазақстан Республикасындағы сайлау туралы Қазақстан Республикасы 
Конституциялық Заңының 113-1 бабына сәйкес Сарқан аудандық сайлау комиссиясы 
ҚАУЛЫ ЕТЕДІ:

1. Сарқан ауданының Қарабөгет  ауылдық округінің әкімін сайлауы 2024 жылғы 11 
ақпан айына тағайындалсын. 

2. 2024 жылғы 11 ақпан айына тағайындалған Сарқан аудандық Қарабөгет  ауылдық 
округінің әкімін сайлауын дайындау мен өткізу жөніндегі негізгі іс-шаралардың 
Күнтізбелік жоспары осы қаулының қосымшасына сәйкес бекітілсін. 

3. Осы қаулы Сарқан ауданы әкімдігі сайтының «Сайлау»  интернет-парақшасына, 
«sarkan_sailau» инстаграмына және  жергілікті аудандық  «SARQAN » газетінде жария-
лансын.

4.Осы қаулының орындалуын бақылау аудандық сайлау комиссиясының хатшысы 
Ш.Нургалиеваға жүктелсін.

Аудандық аумақтық сайлау комиссиясының төрағасы М. Естеуов
Аудандық аумақтық сайлау комиссиясының хатшысы Ш. Нургалиева

О назначении выбора акима Карабогетского сельского округа 
Сарканского района

В соответствии со статьей 113-1 Конституционного Закона Республики Казахстан 
«О выборах в Республике Казахстан» Сарканская районная избирательная комиссия 
ПОСТАНОВЛЯЕТ:

1. Назначить выборы акима Карабогетского сельского округа Сарканского района 
на 11 февраля 2024 года.

2. Утвердить Календарный план основных мероприятий по подготовке и проведе-
нию выбора акима Карабогетского сельского округа Сарканского района согласно при-
ложения к настоящему постановлению.

3. Опубликовать настоящее постановление на интернет-странице «Выборы» 
сайта акимата Сарканского района, инстаграмм «sarkan_sailau» и районной  газете 
«SARQAN».

4 Контроль за исполнением настоящего постановления возложить на секретаря 
районной избирательной комиссии Ш.Нургалиеву.

Председатель районной избирательной комиссии                 М. Естеуов
Секретарь  районной избирательной комиссии                       Ш. Нургалиева

Аудандық сайлау комиссиясының қаулысы

Постановление районной избирательной комиссии

Сен туѓан к‰н, мерекењмен!

Құрметті Кулжамилия Төлеуханқызы! Сізді мерейлі  
70 жасқа толуыңызбен шын жүректен құттықтаймыз!

Анамызға шынайы көңілден айтар ақ тілегіміз 
жанарыңыздан күлкі кетпесін, жаздай жадырап, көктемдей 
құлпырып, арамызда аман-есен жүре беріңіз. Әлемдегі 
барлық жақсылықты өзіңізге тілеп, ғұмырыңыздың арай-
лы да шуақты шақтары мол болсын дегіміз келеді. Мейірім 
шашқан нұрлы жүзіңізді мұң шалмасын, көңіліңізге 
ешқашан кірбің түспесін. Немерелеріңіздің қызығына ба-
тып, шөберелеріңіздің қолынан су ішіп, шөпшек көруді 
нәсіп етсін!

Тілек білдіруші: ұл-қыздары, келіні мен немерелері.

Ақтұма ауылының тұрғыны, Черкасск ауылдық 
округі ақсақалдар кеңесінің төрағасы Күміспаев 
Рыза Əмірбекұлын қаңтар айының 6-шы жұлдызы 
күнгі туған күнімен 75 жасқа толуымен шын жүректен 
құттықтаймыз. Өзінің өнегелі өмір соқпағында 
сыйластық пен ағалықтың ұлағатын ұлықтап, үлкенге 
құрмет, кішіге ізет болар үлгілі істерді үкілеп келе 
жатқан туған күн иесінің бойынан ізгі қасиеттерді 
көреміз.

Ұзақ жылдар ауданның ауыл шаруашылық сала-
сына сүбелі үлесін қосып, қазіргі таңда ұрпаққа ұлағат 
айтып, ұлттық құндылықтарды ұлықтап, қазыналы 
қартқа айналған ардагердің осынау мерейтойы құтты 
болсын дей отырып, мына бір ыстық ықыласымызды 

арнаймыз. Өркен жайған әулетінің бас иесі, балаларының асқар таудай сүйеніші, 
немерелерінің абыздай ардақты атасы Рыза Әмірбекұлына осынау мерейлі 
белесінде шаңырағының тамыры терең бәйтеректей тірегі болып ағайын-туыстың 
ортасында аман-есен жүре беріңіз, деніңіз сау, тірлігіңіз қуаныш пен қызыққа толы 
болсын деп тілейміз.

Құтты болсын, жетпіс бестің белесі,
Тоқтамасын өмір-кештің кемесі.
Жамбылдайын жүз жасыңды көрейік,
Мерейтойлар тойланумен келесі! 
Ізгі тілекпен: аудандық ардагерлер кеңесі.

Ерте, ерте, ертеде ұланғайыр қазақ 
мекенінде ерекше бір батыр өмір сүріпті. 
Астында желден де жүйрік тұлпары, 
кеудесінде мейірімге толы жүрегі, ділінде 
қайраты мен сенімі, көкірегінде осынау 
әлемді тани алатын білім көзі болыпты. Ол 
кірпік қақпай мынау алып мекенді қорғап 
жүріпті. Барлық тау мен тастың, барлық 
өсімдіктер мен жануарлардың қасиеті 
мен сырын біліпті. Қазақ даласының 
бар байлығына қуанып: - Келер ұрпағым 
еш жоқшылық көрмей, өз жерінде өсіп 
өнеді,- деп әр күн сайын қуанып, осы 
мекенге жақындаған жауыздық атаулы-
ны таудан асыра қуып тастап отырыпты. 
Әрине, бұл жердің ғажап сұлулығы мен 
таусылмас байлығы сырттағы басқа елдің 
батырларының да көзін қызықтырыпты. 
Бірақ келе алмапты. Себебі күндіз-түні 
жүйрік тұлпар үстінен түспей, айнала-
ны көз жазбай күзетіп жүрген батыр-
дан қорқыпты. - Бұл батырды қалай 
жеңеміз, көзін қалай құртамыз?- деп 
барлығы кеңес құрыпты. - Бұл батырдың 
күші қайда екенін білу керек, сол күшін 
жоймасаңдар, оны жеңе алмайсыңдар 
- деп ақыл беріпті араларындағы білімді 
қариясы. Қазақ жеріне тыңшы жіберіп, 

батырдың күші қайда жасырулы тұрғанын 
білуге бәтуаласыпты. Тыңшы ұзақ жүріпті, 
ел ішінен сатқын табылса, содан сырын 
біліп алармын деген ойы іске аспапты. 
Ол кездері қазақ елі бір сеніммен, бір 
мақсатпен бір жұдырықтай болып тату 
отырған кезі екен. Ешкім сыр шашпап-
ты, тыңшының ұсынған қымбат затта-
рына ешкім қызықпапты.  Бұған қатты 
ашуланған тыңшы батырды өзі аңдуға 
кірісіпті. Бір айлы түні батырдың кәдімгі 
жылан мен тасбақа екеуімен сөйлесіп 
отырғанын көріпті. Сұхбатқа қызып кет-
кен батыр тыңшының жақын келіп тыңдап 
тұрғанын сезбей қалыпты. Жылан мен 
тасбақа енді қысқы ұйқысына кететінін, 
келер көктемге дейін кездесе алмайты-
нын, сондықтан батырға күш беретін "өмір 
шөбін" беріп кетуге келгенін айтыпты. Ол 
"өмір шөбі" тасбақаның аузында келер 
көктемге дейін тістеулі  болады екен. Өзі 
өліп қалмас үшін тасбақалардың патшасы 
екі шөп тістеп жүр екен. Біреуін осы ба-
тыр үшін дайындайды екен. Ал, жылан 
тасбақаның қауіпсіздігі үшін оның үнемі 
қасында жүреді екен. Енді осы шөпті 
батырға беретін уақыты келген екен. 
Тасбақа аузынан бір шөп алып, батырға 
ұсыныпты. Сол кезде ғажап хош иіс 
далаға жайылып кетіпті. Хош иіске елтіген 

тыңшы сол жерде ұйықтап кетіпті. Оянса, 
батыр да, тасбақа мен жылан да көзіне 
көрінбепті. Енді тыңшы батырды тауып, 
оның шөбін ұрлап алуға әрекет етіпті. 
Бірақ батырға күші жетпейтінін біліп, еліне 
барып, көрген білгендерін айтыпты. Енді 
батырды ұстап алуға, оның күш беретін 
"өмір шөбін" тартып алып, жеңуге бола-
тынын білген жау батырлары қазақ дала-
сына жорық бастапты. Бұл уақыт көктем 
жақындаған, "өмір шөбінің" де әлсіреген 
кезі екен. "Өмір шөбін" әкеліп беретін 
тасбақа әлі ұйқыдан тұрған жоқ еді. Қазақ 
батыры қаптаған жаумен жалғыз алы-
сып жүргенде қатты жараланады. Қан 
көп кетіп әлсіреген батырды астындағы 
тұлпары бір бұлақ жағалауына апарып 
қалың шөп арасына түсіреді де, жауды 
алдау үшін солардың көзінше даламен 
шаба жөнеледі. Батыр тұлпардың үстінде 
деп ойлаған жау батырлары тұлпарды 
қуып кете барады. Қазақ батыры көп қан 
жоғалтады, әлсірей береді. Батырдың 
халі нашарлағанын білген шалғын жел-
ге айтады, жел бүкіл жан-жануарларға 
жеткізеді. Қазақ даласындағы бар жану-
арлар өздерінің қамқоршысы болған ба-
тырды құтқаруға келеді. Бірақ ешқайсысы 
батырдың жарасын таңа алмайды, ағып 
жатқан қанын тоқтата алмайды. 

- Келмей қалған кім бар?- деп 
қаһарланады Сыр бойының жолбарысы. 
"Бірде бір жануар қалмасын!"- дегенмін 
деп гүрілдейді Алатау барысы.  Сол кез-
де: 

- Мен келе жатырмын,- деген әлсіз да-
уыс естіледі. Бәрі таңданып қарап қалса, 
әрең қимылдап келе жатқан Ұлу екен. 

-Осынша ірі жануарлар ешнәрсе 
істей алмағанда, сенен қандай көмек 
болмақшы?- деп тәкаппарлана 
қалыпты түлкі. Оған мән бермеген Ұлу 
баяғысынша, жылжи берді, ешкімге, еш 
сөзге мән бермеді. Батырдың кірпігі әрең 
қимылдап жатты. Ұлу: - жетсем екен, 
тәнінің жарасына ем болсам екен...,- деп 
жылжи берді. Жетті-ау ақыры... Келді 
де, қаны сорғалап жатқан жараға бар 
тәнімен жабысып жата қалды. Өзі де 
әбден шаршаған, қимылсыз жатты. Батыр 
бойына ерекше бір күш пайда болғандай, 
көзін ашты. Қараса, Ұлудың денесінен 
шыққан шырыш жарасын бітеп, қанды 
тоқтатыпты. Батыр есін жинап: " Ұлы жа-
нуар!" - деп айтқысы келіпті. "Ұлы жануар". 
Оның сөзінің соңғы жағы естілмепті. Жел 
қағып алып: " Ұлу , ұлу!"- деп сүйіншілепті. 
Бар жануарлар батырды аман алып 
қалғанына  ырзалықпен кішкентай момын 
жануарға "Ұлу" деп қол соғыпты. Бұрынғы 
аты ұмытылып, содан бері "Ұлу" ата-
ныпты. Содан бері Ұлу қазақ даласының 
киелі бір мүшесі болып саналыпты...
Қазақ даласының сорғалаған қанын 
тоқтатып, әлсіреген тәніне күш беру үшін 
Ұлу келе жатыр! 

Қадамың құтты бол-
сын, қасиетті жануар. 
Жаңа жыл құтты болсын!

Жанымгүл КАМАЛҚЫЗЫ. 
      28.12.2023 жыл. 

